
  જુલાઇ ૨૦૨૪ - દાદાવાણી-ગુજરાતી


  અસીમ જયકારા : કૅશ બેંક ઑફ ડિવાઈન સૉલ્યુશન


સંપાદકીય



	આ પંચમ આરામાં જગત આખું ત્રિવિધ તાપથી સળગી રહ્યું છે ! આધિ-વ્યાધિ-ઉપાધિમાં સપડાયું છે. કોઈકને શારીરિક વ્યાધિ, તો કોઈકને માનસિક આધિ તો કોઈને બહારથી આવી પડેલી ઉપાધિ ! શું આ કાળમાં સંસારમાં કોઈ મુશ્કેલી-અડચણો વગર હોઈ શકે ? ચારે બાજુથી ટેન્શન-ચિંતા એવા આ કાળમાં અક્રમ વિજ્ઞાની દાદા ભગવાન (દાદાશ્રી) કહે છે કે ૧૯૫૮થી અમને જ્ઞાન થયું ત્યારથી હું મુક્ત જ છું, વિધાઉટ ટેન્શન કે દુઃખ ! અને સાથે ગેરેન્ટી આપે છે કે તમારા તમામ દુઃખો-તકલીફો લેવા હું આવ્યો છું, અમને સોંપી દેજો અને સુખ તમારી પાસે રહેવા દેજો.


જ્ઞાન મળ્યા પછી સ્વરૂપની જાગૃતિ માટે અને સંસારમાં વ્યવહાર પૂરો કરવા પાંચ આજ્ઞા જ મુખ્ય છે, કિંતુ કર્મોના વાવાઝોડા વખતે બુદ્ધિ પાંચ આજ્ઞા પાળવા ના દે, ત્યારે કર્મોના ગૂંચવાડામાં પોતે ગૂંગળાય છે. તેવા સમયે દાદાશ્રી કહે છે કે સંસારી અડચણો વખતે ‘દાદા ભગવાનના અસીમ જય જયકાર હો’ બોલજો, તો બધી મુશ્કેલીઓ એને ઘેર જતી રહેશે, આવરણો તૂટતા જશે અને અંતઃકરણ ચોખ્ખું થતું જશે. એક કલાક બોલાવીએ તો બધી ગૂંગળામણ ઊડી જાય હડહડાટ અને કષાયો બંધ થાય. ફેમિલીમાં બધા સાથે મળીને કરે તો કાયમી શાંતિ થાય અને બાળકોમાં સંસ્કાર સિંચન થાય.


પ્રસ્તુત અંકમાં ‘દાદા ભગવાનના અસીમ જય જયકાર’નું મહત્વ સમજાવતા દાદાશ્રી કહે છે કે આપણે જે કીર્તન કરીએ છીએ એ જ્ઞાની પુરુષની અંદર પ્રગટ થયેલા દાદા ભગવાનની કીર્તનભક્તિ કરીએ છીએ. અમારી મહીં જે પ્રગટ થયા છે એ જ તમારી મહીં ‘દાદા ભગવાન’ બેઠા છે. અમારી મહીં પ્રગટ થઈ ગયેલા છે, જ્યારે તમારા પ્રગટ થવાના બાકી છે. તમે પોતેય ભગવાન છો, તમને તેનું ભાન થઈ જાય તો પછી બધો ઉકેલ આવે. ‘દાદા ભગવાનના અસીમ જય જયકાર’ બોલે એ વૈજ્ઞાનિક જ છે, કારણ કે આ જગતમાં કોઈ વસ્તુ એવી નથી કે શબ્દ બોલવાથી જ આવો ભરપટ્ટ આનંદ થાય. આ બોલવાથી પોતે જાગૃત થઈને પોતાના મહીં બેઠેલા ભગવાનની સ્વરૂપ કીર્તનભક્તિ થાય છે. ‘દાદા ભગવાનના અસીમ જય જયકાર હો’ એ સિન્સિયારિટી સાથે બોલાય એ મોટો પુરુષાર્થ છે.


આ દુષમકાળમાં મુશ્કેલી તો આવ્યા કરવાની, તેવા સમયે દાદાશ્રી હિંમત આપતા મહાત્માઓને કહે છે કે દાદાઈ બેંક ખુલ્લી છે, માટે ‘દાદા’ની કૃપાથી મનના, વાણીના, દેહના રોગોના, સર્વ પ્રકારના દુઃખોનો-અંતરાયોનો અંત આવશે. આ જ્ઞાન અને દાદા ભગવાનની કીર્તનભક્તિથી સંસાર અને મોક્ષનું સઘળું કામ પાર પડશે. મહાત્માઓ માટે કપરા સમયે ‘દાદા ભગવાનના અસીમ જય જયકાર’ આ એક માત્ર રોકડું સાધન છે, ‘ધીસ ઈઝ ધ કૅશ બેંક ઑફ ડિવાઈન સૉલ્યુશન’ !


~ જય સચ્ચિદાનંદ.


(પા.૪)

ચિંતા-વરીઝ, ત્યાં ઝાલી રોંગ બિલીફો


પ્રશ્નકર્તા : મગજ ઉપર હમણાં ટેન્શન રહ્યા કરે છે.


દાદાશ્રી : ટેન્શનમાં બધી રીતના તણાવ હોય. નોકરીનું ઠેકાણું નહીં પડે, તો શું થશે ? એક બાજુ બૈરી માંદી છે, તેનું શું થશે ? છોકરો સ્કૂલમાં બરાબર જતો નથી, તેનું શું ? આ બધો તણાવ, એને ટેન્શન કહેવાય. ટેન્શન થાય તો મગજ બગડે. જ્યારે ત્યારે ટેન્શન વગરના થવાનું છે.


પ્રશ્નકર્તા : અંદરખાને એવી ખબર પડે છે કે આ ખોટું થઈ રહ્યું છે, મગજ પર ખોટું ટેન્શન છે, આનાથી તબિયત વધારે બગડશે. એવી જાગૃતિ રહ્યા કરે છે, પણ પછી પાછું કન્ટિન્યુઅસ (સતત) રહે છે.


દાદાશ્રી : તારી બુદ્ધિ જરા વધારે કામ કરે છે, તેથી અમે તને કહીએ છીએ. બહુ ચેતવા જેવું છે. એ ટેન્શન તો ખલાસ કરી નાખે. (પણ) આવું જ્ઞાન મળેલું છે, તેય પછી જતું રહે. પછી ફરી કંઈ તાલ ખાશે નહીં.


ટેન્શન માણસને ખલાસ કરી નાખે અને આ જ્ઞાન ના હોય તો ટેન્શન છે જ બધું. જગત વ્યથિત જ છે ને !


એટલે સમજવાની જ જરૂર છે. ભૂતકાળ તો ગયો ને વર્તમાનમાં રહેવાનું. વર્તમાનમાં રહેવાય કે ના રહેવાય ? અમે વર્તમાનમાં જ રહીએ. તેથી લોકો કહે, ‘દાદા, તમે ટેન્શન રહિત છો !’ મેં કહ્યું, ‘શેનું ટેન્શન, મૂઆ ?’ વર્તમાનમાં રહે તો ટેન્શન હોતું હશે ? ટેન્શન ભૂતકાળમાં ખોવાઈ જાય તેને હોય. ભવિષ્યનું ગાંડપણ કરે તેને હોય, અમારે ટેન્શન શું ? અને મેં તમને એ જ પદ આપ્યું છે.


અમે જ્ઞાન આપેલું હોય, તેમને તો નિરંતર સમાધિ રહે. જેને શુદ્ધાત્માનું પદ છે, જે નિરંતર સ્વરૂપમાં જ રહે છે, તેને તો દરેક અવસ્થામાં સમાધિ રહે. કારણ કે તે તો પ્રત્યેક અવસ્થાને જુએ અને જાણે.


પ્રશ્નકર્તા : હા, બરોબર છે, તો પણ ચિંતામાં ને ચિંતામાં જ રચ્યોપચ્યો રહું છું.


દાદાશ્રી : તો એનો ઉકેલ તો લાવવો પડશે ને ? આ રોંગ બિલીફોને ક્યાં સુધી ઝાલી રાખીએ ? હવે એ વરીઝ (ચિંતા) ચાખેલી હોય ને, ત્યારે જ આ જગતનો સ્વાદ ખરેખરો માલૂમ પડે છે, નહીં તો ત્યાં સુધી આ જગતનો સ્વાદ સમજાતો નથી ! નરી વરીઝ, વરીઝ, વરીઝ ! માછલાં તેલમાં તળાય એવો તરફડાટ તરફડાટ થઈ રહ્યો છે ! આને લાઈફ (જીવન) કેમ કહેવાય ?


હોમ ડિપાર્ટમેન્ટમાં ના અડે વાવાઝોડા


પ્રશ્નકર્તા : દાદા, હમણાં તો કર્મોનું વાવાઝોડા જેવું આવ્યું છે.


દાદાશ્રી : વાવાઝોડા આવે. વાવાઝોડું જતું રહે એ પછી સેફસાઈડ. એટલે બધાને આવે વાવાઝોડું. આ તો વચ્ચે જરા પેલું વાવાઝોડું આવે તો બારણા બંધ કરીને બેસી રહેવું. પણ બે કલાક પછી વાવાઝોડું બંધ થાય એટલે પછી બારણા ઊઘાડીએ. એવી રીતે આપણે ત્યાં વાવાઝોડું આવે તો એક-બે દહાડા તો આપણે બારણા બંધ કરીને મહીં હોમ ડિપાર્ટમેન્ટ (આત્મ સ્વરૂપમાં)માં બેસી રહેવું. અને બહાર ચંચળતા થયા કરશે એ જોયા કરવી. એવું ના બને ?


પ્રશ્નકર્તા : એટલે આપણે ધીરજ રાખવાની, સમતા રાખવાની.




(પા.૫)


દાદાશ્રી : આપણે છે તે જોયા કરવાનું ને સમભાવે નિકાલ કરવાનો. અને એ ફાઈલ કહેવાય, વાવાઝોડું આવ્યું તે. સમભાવે નિકાલ કરવાનો એટલે જતું રહે પછી. અને જેટલા છે હિસાબમાં તેટલા જ આવશે, બીજા નહીં આવે.


આ કંઈ ઓછું ગપ્પું છે અહીં આગળ ? આ તો વૈજ્ઞાનિક છે ! અહીં તો કોઈની ડખલેય ના ચાલે. ભગવાનનીય ડખલ ના ચાલે આમાં. વૈજ્ઞાનિક થિયરીમાં ભગવાનની કેમ કરીને ડખલ ચાલે ?


પોતાના ઘરમાં બેઠા તો છે કશી ચિંતા ?


એટલે એમ કહેલું કે ચિંતા શું કરવા કરો છો વગર કામની ? તમારે તો ફક્ત શું કરવાનું ? વિચાર સહજ ભાવે કરવાના. અને વિચાર એબ્નોર્મલ (પ્રમાણ કરતા વધી) જાય એટલે ચિંતા થઈ કહેવાય. વિચારમાં એબ્નોર્મલ થયું એટલે ચિંતા થાય, ત્યાં બંધ કરી દેવાનું તમારે, ક્લોઝ (બંધ) કરી દેવાનું. જેમ વાવાઝોડું બહુ આવતું હોય તો આપણે બારણા બંધ કરીએ છીએ ને, એવી રીતે મહીં વિચારો એબ્નોર્મલી આગળ ચાલ્યા એટલે બંધ કરી દેવાના, નહીં તો એ પછી ચિંતાના રૂપમાં થઈ જાય. પછી જાતજાતના ભય દેખાડે ને જાતજાતનું દેખાડે. એટલે એ દિશામાં જવાનું જ નહીં. આપણે જરૂરિયાત પૂરતા વિચાર, બાકી બંધ.


પ્રશ્નકર્તા : વિચાર બંધ કરવાની સત્તા ખરી ?


દાદાશ્રી : ખરી ને ! બધું ખરું. કારણ કે વિચાર તો આવ્યા કરે. આપણે આ બાજુ જોઈએ, પેલી બાજુ એ ફૂટ્યા કરે. આપણે દ્રષ્ટિ પેલી બાજુ બદલી નાખીએ એટલે આપણે શું લેવાદેવા ? બધી સત્તા છે. એ નળ બંધ ના થતો હોય તો આપણે બીજી બાજુએ જોઈએ એટલે નળ બંધ થઈ જ ગયો ને ! એને જોઈએ ત્યાં સુધી નળ ચાલુ છે એમ લાગે. એટલે આપણે તો જ્ઞાતા-દ્રષ્ટા થયા એટલે આપણને તો વળી મન હોય જ નહીં ને ! મન તો જ્ઞેય છે, એ તો ગમે એમ ફૂટે.


આ કોના જેવું છે ? જો તમે કોઈના ઘરમાં પેઠા હો તો મહીં ફફડાટ રહે કે ના રહે ? રહે જ. હમણાં કોઈ કાઢી મૂકશે, ધમકાવશે એમ નિરંતર રહ્યા જ કરે. પણ જો પોતાના ઘરમાં બેઠા હો તો છે કશી ચિંતા ? શાંતિ જ હોય ને પોતાના ઘરમાં તો, તેવું છે. ચંદુલાલ તે તમારું ઘર ન હોય. તમે પોતે ક્ષેત્રજ્ઞ પુરુષ છો અને ભ્રાંતિથી પરાયા ક્ષેત્રમાં ક્ષેત્રાકાર થઈ ગયા છો, પરના સ્વામી થઈ બેઠા છો ને પાછા પરના ભોક્તા થઈ ગયા છો. તેથી નિરંતર ચિંતા, ઉપાધિ, આકુળતા અને વ્યાકુળતા રહ્યા કરે છે. પાણીમાંથી બહાર કાઢી નાખેલા માછલાંની જેમ નિરંતર તરફડાટ તરફડાટ રહે છે.


પોતાના હિસાબનું જગત, ત્યાં શી ચિંતા ?


ભગવાન કહે છે કે ચિંતા કરનારાને બે દંડ છે અને ચિંતા ના કરનારાને એક દંડ છે. એકનો એક જવાન છોકરો અઢાર વર્ષનો મરી જાય તેની પાછળ જેટલી ચિંતા કરે છે, જેટલું દુઃખ કરે છે, માથું ફોડે, બીજું બધું જે જે કરે, તેને બે દંડ છે અને આ બધું ના કરે તો એક જ દંડ છે. છોકરો મરી ગયો એટલો જ દંડ છે અને માથું ફોડ્યું તે વધારાનો દંડ છે. અમે એ બે દંડમાં કોઈ દહાડોય ના આવીએ. એટલે અમે આ લોકોને કહ્યું છે, કે ‘‘પાંચ હજાર રૂપિયાનું ગજવું કપાય એટલે ‘વ્યવસ્થિત’ કહીને આગળ ચાલવાનું ને નિરાંતે ઘેર જવાનું.’’


આ એક દંડ તે આપણો પોતાનો હિસાબ જ છે. માટે ગભરાવાનું કોઈ કારણ નથી. તેથી મેં ‘વ્યવસ્થિત’ કહ્યું છે, એક્ઝેક્ટ ‘વ્યવસ્થિત’ છે. માટે જે થઈ ગયું છે એને તો ‘બરાબર, કરેક્ટ’ એમ કહીએ.




(પા.૬)


તું પોતે જ ભગવાન, ત્યાં શી ચિંતા ?


જ્ઞાન કોનું નામ કહેવાય ? સંસારમાં રહે, છોકરાં પૈણાવે, છોડીઓ પૈણાવે, ધંધા કરે, પણ માયા અડે નહીં અને ચિંતા ના થાય, એનું નામ જ્ઞાન કહેવાય. જ્યાં ત્રિવિધ તાપ છે, ત્યાં એ ભગવાનથી લાખો ગાઉ છેટો છે. આધિ-વ્યાધિ, ને ઉપાધિના તાપમાં જે સળગે છે, એ તો ભગવાનનો ભક્ત પણ થયો નથી. જેને ત્યાં ક્લેશ છે એ ભગવાનનો ભક્ત થયો જ નથી. માન્યામાં આવે કે ના આવે ?


પ્રશ્નકર્તા : હાસ્તો ને !


દાદાશ્રી : ત્રિવિધ તાપ હોય ત્યાં સુધી ભગવાનનો ભક્ત કહેવાય ? આધિ-વ્યાધિ ને ઉપાધિના તાપ જેને લાગતા હોય, એ ભગવાનનો ભક્ત કેમ કહેવાય તે ? જ્યાં સુધી આધિ-વ્યાધિ ને ઉપાધિ છે, ત્યાં સુધી ભક્તિ કેવી રીતે કરે ? એટલે એ દયાજનક સ્થિતિ છે ! આટલા આટલા દર્શન કરતા, આટલી આટલી ભક્તિ કરતાય મહીં આધિ-વ્યાધિ ને ઉપાધિ, જો દુઃખ, દુઃખ ને દુઃખ ! જગત ખળભળી ઊઠ્યું છે આમાં, પેટ્રોલની અગ્નિથી ખળભળી ઊઠ્યું છે !


કોઈ બાપોય તમારો ઉપરી નથી. કોઈ ઉપરી જ નથી, કોઈ બોસ નથી. વગર કામનો ભડક ભડક કરે છે ! અરે, ભગવાનેય તારો ઉપરી નથી. તું પોતે ભગવાન છે, પણ તેનું ભાન થવું જોઈએ. ખાલી વાત જ સમજવાની છે. ચિંતા શેને માટે કરો છો ? એક ક્ષણવાર પણ ચિંતા કરવા જેવું આ જગત નથી.


આ જગતમાં કોઈ પણ એવું કારણ નથી કે જે કિંચિત્માત્ર પણ ક્લેશ કરવા યોગ્ય હોય. એટલે મહીં દુઃખ પરિણામ થાય એવું કોઈ કારણ નથી. કારણ કે આત્મા પોતે સુખ પરિણામવાળો છે ! પોતે આત્મા છે, એનું સુખ કોઈ લઈ શકે એવુંય નથી, અવ્યાબાધ સ્વરૂપ છે. જાહોજલાલી છે પોતાની પાસે અને આ પરભારી વસ્તુમાં, ‘ફોરેન ડિપાર્ટમેન્ટમાં’ એટલું બધું ન રાખવું જોઈએ આપણે. ફોરેન એટલે ફોરેન, ત્યાં સુપરફ્લુઅસ રહેવું !


ભગવાન તો મહીં બેઠા છે તે છે. ખરી ‘થિયરી’ તો મહીં બેઠા છે તે જ ભગવાન છે. તેનું નામ ‘શુદ્ધાત્મા’. તેને ગમે તે નામ આપો, પણ મહીં બેઠેલાની જ તપાસ કરે તો કામ થશે.


મહાત્માઓ ભગવાન થશે એક દિન


તમે પોતેય ભગવાન છો, પણ તમને તેનું ભાન નથી. પોતાના મનમાં એમ નક્કી થાય કે ‘હું ભગવાન છું પણ મને એ પદ જડતું નથી.’ એવું જો નક્કી થઈ જાય તો તો પછી વાંધો નથી. આ તો આને શંકા છે, હોઈશ કે નહીં, હોઈશ કે નહીં, હોઈશ કે નહીં...’ શાની શંકા છે ? તું ભગવાન જ છે ! તને તારું ભાન જતું રહ્યું છે !


પ્રશ્નકર્તા : આપે જે કહ્યું કે અમને બધાને તમે ભગવાન બનાવવા માગો છો, એ તો જ્યારે બનીએ ત્યારે ખરું. અત્યારે નથી થયા ને ?


દાદાશ્રી : પણ એ થશે ને, કારણ કે આ અક્રમ વિજ્ઞાન છે ! જે બનાવનારો છે એ નિમિત્ત છે અને બનવાની જેને ઈચ્છા છે, એ બે જ્યારે ભેગા થયા કરશે, તો એ થશે જ ! બનાવનાર ક્લિયર છે અને આપણું ક્લિયર છે, આપણી દાનત બીજી નથી, એટલે એક દહાડો બધા અંતરાય તૂટી જશે ને ભગવાન થઈને ઊભો રહેશે, જે આપણું મૂળ સ્વરૂપ જ છે !


આજ્ઞાને સિન્સિયર રહી, કામ કાઢી લો


તમારી મહીં ‘દાદા ભગવાન’ બેઠા છે, 


(પા.૭)


એ જ ચેતન પ્રભુ છે, એ જ પરમાત્મા છે. એ જ અમારી મહીં પ્રગટ થયા છે ને તમારા પ્રગટ થવાના બાકી છે. આ તો ધર્મ નથી, અહીં તો કામ કાઢી લેવાનું છે. ક્યાં સુધી ધર્મશાળાઓમાં બેસી રહેવાનું ?


પ્રશ્નકર્તા : દાદા, આપ કાયમ કહો છો ને, ‘તમારું કામ કાઢી લો, તમારું કામ કાઢી લો.’ એ અમારે અમારું કામ કેવી રીતે કાઢવું ?


દાદાશ્રી : કામ કાઢી લો એટલે અમે જે કહીએ છીએ ને, એ રીતે જ ચાલો. આ કામ કાઢી લો એટલે શું કહીએ છીએ અમે ? અમે એમ નથી કહેતા કે તમે પૂરી જ આજ્ઞા પાળો. એવું રોજ ગા ગા હું કરું નહીં. પણ કામ કાઢી લો એટલે આપણે સમજી જવું કે આપણને આજ્ઞા વધારે પાળવાની કહે છે, આજ્ઞામાં જાગૃત રહેવાનું કહે છે. અમારી આજ્ઞાને સિન્સિયર રહેવું એ તો મોટામાં મોટો, મુખ્ય ગુણ કહેવાય. અમારી આજ્ઞાથી જે અબુધ થયા તે અમારા જેવો જ થઈ જાય ને ! પણ આજ્ઞા જ્યાં સુધી સેવે છે, ત્યાં સુધી આજ્ઞામાં ફેરફાર ના થવો જોઈએ, તો વાંધો ના આવે.


જ્ઞાનથી આજ્ઞા પાળે એટલે બધે પરિણામ પામેલું હોય અને બુદ્ધિથી આજ્ઞા પાળે એટલે પરિણામ પામે નહીં કશું !


બોલતા, અંતઃકરણ ચોખ્ખું થતું જાય


પ્રશ્નકર્તા : આ બુદ્ધિ જે અમને સહજ થવા દેતી નથી, તેને ચોખ્ખી કરવા માટે પાંચ આજ્ઞા સિવાય બીજું કોઈ સાધન ખરું ?


દાદાશ્રી : અહીં બધા ડૉક્ટરો ભેગા કર્યા હોય તો ‘દાદા ભગવાનના અસીમ જય જયકાર હો’ બોલે ? કેટલા બોલે ? એકેય ના બોલે. બુદ્ધિ એવી પેસી ગઈ ને, તે શુક્લ અંતઃકરણ ઊડી ગયું !


પ્રશ્નકર્તા : એટલે બૌદ્ધિક પરિગ્રહ વધ્યા, બુદ્ધિ વધી એટલે ?


દાદાશ્રી : હા, એટલે સહજ થવાની જરૂર છે. બુદ્ધિ થોડીક વધી કે શુક્લ અંતઃકરણ ઊડી જાય. સાથે સાથે પાછા પ્રતિક્રમણ કરવા કે ‘મારાથી બોલાતું નથી. કેટલા વખતથી મારે આ બોલવાની ઈચ્છા છે, તો મને આ અંતરાય દૂર કરો.’ એમ કરતા કરતા બેસી જશે ને સારી રીતે બોલાશે. તન્મયાકાર થઈને સારી પેઠે બોલાશે.


પોતે જુદો પડ્યો એટલે પોતાની જાત જુદી પાડી. અને ‘દાદા ભગવાનના અસીમ જય જયકાર હો’ ગાવામાં તન્મયાકાર થાય એટલે મનમાં જે વિચારો આવતા હોય તેય ઊડી જાય ! અંતઃકરણ ચોખ્ખું થતું જાય.


કર્મના બધા ગોટા આવે ને, ત્યારે ગૂંગળામણ થાય, ત્યારે ‘દાદા ભગવાનના અસીમ જય જયકાર’ બોલો. એક કલાક બોલાવીએ તો બધી ગૂંગળામણ ઊડી જાય હડહડાટ. એટલે ચિંતા ના થાય. નિરંતર સમાધિ રહે આ માર્ગે. આધિ-વ્યાધિ-ઉપાધિથી મુક્ત કરે આ, છેલ્લું સ્ટેશન !


પ્રશ્નકર્તા : એટલે ભણતરથી બુદ્ધિ વધી ને ? તો એ હિસાબે તો અભણ રહેવું સારું ?


દાદાશ્રી : હવે આ શી રીતે ખબર પડે લોકોને ? કૃપાળુદેવે એટલું કહ્યું કે શુક્લ અંતઃકરણ. પણ શુક્લ અંતઃકરણ કોને કહેવું એ બધું સમજાય શી રીતે ? મોક્ષમાર્ગ આખો હાર્ટિલી માર્ગ છે. અમારામાં સેન્ટ બુદ્ધિ નથી ત્યારે તો મોક્ષમાર્ગ આખો ખુલ્લો થયો ને !


કચરો ભરીને લાવ્યા તે શું થાય ?


પ્રશ્નકર્તા : દાદા, તમારી બધી ફિલોસૉફી (તત્ત્વજ્ઞાન) ને ટીચિંગ બધું ગમે છે કે આપ 


(પા.૮)


શીખવાડો છો એ જ્ઞાન ગમે છે, પણ આ ‘દાદા ભગવાનના અસીમ જય જયકાર’ એ બોલવાનું નથી ગમતું, તો શું ? પોતાને દાદા ભગવાનને માટે કાંઈ નથી, પણ એ દાદા ભગવાનના અસીમ જય જયકાર ગાવાનું એ કામનું નથી લાગતું, તો એ શું, દાદા ?


દાદાશ્રી : એ બંધ રાખવું આપણે. એ જે આપણને ના ગમતું હોય તે બંધ રાખવું. લોકોને તો બહુ ગમે. પણ હવે તારો મહીં માલ કાચો હોય જુદી જાતનો, તે શું થાય ? કચરો ભરીને લાવ્યા હોય, તે શું થાય ?


પ્રશ્નકર્તા : દાદા, તમારું જ્ઞાન મને ગમે છે. તમે જે જ્ઞાન આપો છો, ટીચિંગ કરાવો છો, આજ્ઞા તમારી ગમે છે પણ...


દાદાશ્રી : ના પણ આ એવું છે ને કે ચોખ્ખું નહીં. સહુને ગમ્યું એ ગમે ત્યારે જાણવું કે આ ચોખ્ખો માલ છે. અને એવું ના ગમે, પોતે એક્સેપ્શન, અપવાદ, તે આપણે જાણીએ કે ચોખ્ખો માલ નથી. માલ પ્યોર નથી કમ્પ્લીટ, ડાઘવાળો માલ છે.


‘આને’ હૃદય જ ઓળખે


હવે નાનું છોકરું કોઈ દહાડો કોઈ વસ્તુ જ ના બોલે. ગમે તેવા મંત્રો આપો તોય બોલે નહીં. કારણ કે એને સ્વાદ જ ના આવે ને ! મહીં ફાયદો જ થાય નહીં ને ! અને આ ‘અસીમ જય જયકાર’ બોલે એટલે એને તરત અમૃતરસ ઝરે. નાના છોકરાંને તો બહુ અનુભવ થાય. અમે ગામડે જઈએ છીએ ને, તે નાના છોકરાં તો પેટ પકડીને બોલ બોલ કરે છે. કારણ કે સાચી વસ્તુ પકડવા માટે છોકરાં જલદી સમજી શકે અને જૂઠી વસ્તુઓ બુદ્ધિશાળીઓ પકડે. મોટી ઉંમરના બુદ્ધિ વાપરે એટલે પાછું જરા બગડી જાય. છોકરાને બુદ્ધિ નહીં ને, એટલે સાચી વસ્તુ હૃદયથી જ માલમ પડી જાય. હાર્ટ ઉપર કેવી અસરો થાય છે, એ અસરોને છોકરાં સમજી જાય. અને બુદ્ધિ હાર્ટ ઉપરની અસરો દેખવા ના દે.


તે ઠેર ઠેર નાના છોકરાં પણ બોલે છે. એ છોકરાંને કહીએ કે ‘છોડી દે, હવે રહેવા દે’ તો એને ખરાબ લાગે. કારણ કે આ ચોખ્ખું નામ છે. આ નાના છોકરાં બહુ સમજી જાય છે, જેને બુદ્ધિ નથી એ બહુ સમજી જાય છે. પછી છોડતા જ નથી.


પુણ્યોદયે પ્રાપ્ત ભક્તિ


જ્ઞાની પુરુષમાં પ્રત્યક્ષ પ્રગટ હોય, એટલે હું કહું છું ને, કે હું હઉ બોલું છું ને તમેય બોલજો, સમજણ પડે તો. પાપનો ઉદય હોય તો તમારે બોલવું હોય તોય નહીં બોલાય. પાપ ફરી વળે ત્યારે શી રીતે બોલે બિચારો ?


પ્રશ્નકર્તા : તો પાપનો ઉદય ક્યારે કહેવાય ?


દાદાશ્રી : પોતાને બોલવું હોય ને મહીંથી ન બોલવા દે, ત્યારે પાપનો ઉદય કહેવાય અને પુણ્યનો ઉદય હોય તો આપણે બોલવાની ઈચ્છા થાય ત્યારે તરત જ બોલાય. આપણું ધારેલું બધું થાય એનું નામ પુણ્યનો ઉદય અને ધારેલું ન થાય એનું નામ પાપનો ઉદય. લોકોને દુઃખ દેવાથી પાપ ઊભા થાય અને લોકોને સુખ આપવાથી પુણ્ય ભાવ થાય. સુખ આપવાથી બેંકમાં ક્રેડિટ થાય અને દુઃખ આપવાથી બેંકમાં ડેબિટ થાય. પછી બે પગના ચાર પગ થઈ વસૂલ કરવું પડે, ભેંસ થઈને, બળદ થઈને, ઘોડો થઈને વસૂલ કરવું પડે.


પ્રશ્નકર્તા : કોઈને સમજણ ન હોય તો ન બોલે, તો એની સાથે પાપનો સંબંધ ખરો એને ?


દાદાશ્રી : ના, એને ખોટ ના જાય. એને નફો નહીં ને ખોટ નહીં ! એને શું લેવાદેવા ? 


(પા.૯)


નથી બોલતો એ કંઈ ગુનો નથી, પણ બોલે તેને ફાયદો થાય.


પ્રશ્નકર્તા : ઈચ્છા હોય ને ન બોલી શકે એ અંતરાયકર્મ ખરું ?


દાદાશ્રી : ઈચ્છા હોય ને ના બોલે તે અંતરાયકર્મ કહેવાય.


દાદા પાસે બુદ્ધિની બોબડી બંધ


એક જણની ઑફિસમાં પાંચ-સાત જણને જ્ઞાન મળ્યું હશે. તે ત્યાં આગળ ઑફિસમાં ‘દાદા ભગવાન, દાદા ભગવાન’ એની બધી સ્તવના કર્યા કરે, એવી કીર્તનભક્તિ કર્યા કરે. એટલે બીજા એક જણને મગજમાં પારો ચઢી ગયો. એ એમની ઑફિસનો હતો. એને થયું કે આ બધા શું ‘દાદા, દાદા’ કરતા હશે ? શું સમજતા હશે આ લોકો ? તે પછી આ બધાને કહે છે, ‘હું તમારા દાદા પાસે એક ફેરો આવીશ. મારે એમની ખબર લેવી છે !’ શું કહે છે, દાદાને પાંસરા કરવા છે ! એ માણસ છે તે મારી જોડે લઢવા માગતો હતો. એ માણસને ખૂબ ગુસ્સો ચઢી ગયો કે આ મોટા ‘દાદા ભગવાન’ છે, તે મારે સીધા કરી નાખવા છે આમને. તે એના ઑફિસવાળાએ મને કહ્યું કે ‘અમારી પાછળ રોજ પડ્યો છે આ માણસ. તેને અહીં આવવું છે.’ મેં કહ્યું, ‘આવવા દો ને ! વાંધો શું છે ? ગાળો ભાંડે તેય આપણને આવકાર છે ને ફૂલ ચઢાવે તેય આવકાર છે. મારે જુદાઈ નથી. કારણ કે હું ગાળો ભાંડનાર જોતો નથી. ગાળો ભાંડનારની મહીં ‘કોણ છે’ એને હું જોઉં છું. અતત્ત્વને હું જોતો નથી. મારે અતત્ત્વનું શું કામ છે ? ગધેડુંય અતત્ત્વ જ છે ને આય અતત્ત્વ છે. હું તો તેમાં તત્ત્વની તપાસ કરું છું. પછી મેં કહ્યું, ‘બોલાવો એને !’


એ પછી રજા હશે, તે દહાડે તે આવ્યો. એની ઑફિસવાળા બધા જોડે આવેલા કે જોઈએ હવે શું તાલ થાય છે, કે દાદાને એ પાંસરા કરે છે કે દાદા એને પાંસરો કરે છે ! એટલે પછી એ બેઠા હતા. મારા આવતા પહેલા સત્સંગમાં બીજા ભેગા થયા, તે એમની જોડે જીભાજોડી કરવા માંડી, બધી બુદ્ધિની વાતો. હવે બુદ્ધિની વાતોનો એન્ડ જ ના આવે. અમે તો એન્ડ લાવી આપીએ. પછી છે તે એ બુદ્ધિની વાતો થતી હતી ને હું આવી પડ્યો. મને પેલી ખબર નહીં કે આ માણસે આવો ડખો કર્યો છે, અહીં આગળ. અને હું જાણુંય નહીં કે મારો પારો ઉતારવા આવ્યો છે. એટલે પછી મેં બધાને પૂછયું કે ‘આજ કેમ કોઈ સત્સંગ કરતા નથી ? કોઈ સત્સંગ કરો ને ! બોલો ને !’ પેલા ભાઈને નવા દીઠા, એટલે મેં એમને કહ્યું, ‘તમે બોલો ને, કંઈક બોલો ને, શું વાંધો છે ?’ ત્યારે એ કહે છે, ‘ખરું કહું, અહીં ગળે સુધી આવે છે પણ શબ્દ બહાર નીકળતો નથી.’ હું સમજી ગયો કે આ દાદાના ગુનામાં આવ્યો છે, હરાવવા આવ્યો છે. તે શબ્દ અહીંથી નહીં નીકળે, મહીંથી અક્ષરેય નહીં નીકળે. આ આણે આડાઈ કરી છે, તેનું આ ફળ મળ્યું. વાણી જ બંધ થઈ જાય મારી પાસે. ઘણા માણસોની વાણી બિલકુલેય, અક્ષરેય બોલી શકે નહીં. અને વાંકો માણસ તો મારી પાસે આવી શકતો નથી. પેલો પગથિયું ચઢે ને, તો કહી દઉં કે પેલો માણસ પાછો ઊતરી જશે. અહીં લોકો મને પૂછે છે, કેટલાકને કહું છું કે ‘કેમ પ્રશ્ન પૂછતા નથી ?’ ત્યારે કહે, ‘ઘરેથી નીકળ્યો ત્યારે પ્રશ્નો બહુ પૂછવા હતા, પણ અહીં આવ્યા પછી નીકળતું નથી.’ એ તો દાદા પાસે તો આ બોબડી બંધ થઈ જાય ! પેલો ભઈ આવેલો, તે ઘેરથી નક્કી કરીને આવેલો. હું આવ્યો હતો, તે પહેલા વાતો કરવા માંડેલો. તે આપણા મહાત્માને તો પાડી દે ને ! વાર ના લાગે ને ! એમને તો હરાવી દે ને ! મનેય હરાવી દે એવો હતો.


(પા.૧૦)


આ ભઈ વકીલ છે. તે અહીં કશેક આવ્યા હશે કોઈ વખત. તે અહીં ‘દાદા ભગવાનના અસીમ જય જયકાર હો’ થબોકા પાડતા હતા, તે ઘડીએ શું કહેતા હતા ? આ બધું શું ચાલે છે ? આ તાળીઓ પાડે છે ને કંઈ બધા આમ કરે છે ?


હવે એ અભિપ્રાય એમણે આપવાની જરૂર નહોતી. આ આપ્યો તેથી એમને અંતરાય પડ્યો, લાંબું થયું. આ જ અંતરાય, આપણા જ ઊભા કરેલા.


મહીં પ્રગટ ભગવાનના જયકારા


પ્રશ્નકર્તા : ‘દાદા ભગવાનના અસીમ જય જયકાર હો’ કેમ બોલો છો ?


દાદાશ્રી : દાદા ભગવાન તે હું આ દેખાય છે તે ન્હોય ! હું ભગવાન નથી, ભગવાન તો મહીં પ્રગટ થયા છે તે છે, ચૌદ લોકના નાથ છે ! આ દેખાય છે એ તો જ્ઞાની પુરુષ છે, વર્લ્ડની ઑબ્ઝર્વેટરી છે.


પ્રશ્નકર્તા : ભગવાન તમારામાં જ કેમ પ્રગટ થયા ?


દાદાશ્રી : હું ઘણા વખતથી એ બાજુ ચાલુ છું ને તમે ચાલતા નથી તે બાજુ, તેથી.


પ્રશ્નકર્તા : ભગવાન હૃદયમાં છે પણ તે પ્રગટ થતા નથી તો તે માટે શું કરવું ?


દાદાશ્રી : માયાનો પ્રેમ તૂટી જાય તો ભગવાનમાં પ્રેમ થાય. બન્નેનો પ્રેમ હોય તો ના થાય. તમને ભગવાનમાં પ્રેમ નથી, ડૉલરમાં છે. એક-એકની નોટ ગણતા એકાગ્રતા રહે છે ને ભગવાનમાં એકાગ્રતા રહેતી નથી. કારણ કે ડૉલર ગમે છે, ભગવાન ગમતા નથી. ત્યાં તો વાઈફ સામી આવે તોય કાઢી મેલે !


પ્રશ્નકર્તા : ડૉલર ને ભગવાન બે સાથે કેમ ના રહી શકે ?


દાદાશ્રી : એય રહી શકે, પણ પ્રીતિ ભગવાન પર રાખે તો ડૉલર આવે. પ્રીતિ ભગવાન પર રાખવાની છે, ડૉલર પર નહીં.


સંસારની પળોજણ સામે જયકારા


હવે જ્ઞાન તો મેં આપ્યું છે, કશું દુઃખ તમને રહ્યું નથી. છતાંય જો કચાશ રહેતી હોય તો આ ‘દાદા ભગવાનના અસીમ જય જયકાર હો’ અમૃત રોજ પીયા કરો !


પ્રશ્નકર્તા : અમે તો આને ધૂન જ સમજીએ.


દાદાશ્રી : ના, આ ધૂન નથી. ધૂન તો અસાવધવાળો હોય, તેને ધૂન કહેવાય. જ્યાં એક જ ખૂણાની સાવધતા હોય ! આને ધૂન ના કહેવાય.


આ જ્ઞાન તો આપણે આપીએ છીએ, એનું બધું સુખ તો વર્તતું હતું ને તમને કશું દુઃખ રહ્યું નથી. પણ આ વળી વધારાનું તમને મળે છે. કારણ કે આ સંસારની બધી પળોજણ રહી છે ને એટલે આ બોલવાનું, કે ‘દાદા ભગવાનના અસીમ જય જયકાર હો.’


ના ગમતામાં બોલો, તો પણ ફાયદો


પ્રશ્નકર્તા : મને આ ‘અસીમ જય જયકાર હો’ બોલવાનું નથી ગમતું.


દાદાશ્રી : એમ ! એની વેલ્યુ (કિંમત) સમજાઈ નથી એટલે. લોક તો સમજે કે આ ‘રામ, રામ’ બોલવા જેવું બોલાવડાવે છે. કેટલાકને પહેલીવારકુ એવું સમજાય ને, અણસમજુ લોકો એટલે. પણ આ નથી એવું. તેથી જ આ હું જોડે જોડે કહું છું કે ‘ધીસ ઈઝ ધ કૅશ બેંક ઑફ ડિવાઈન સૉલ્યુશન !’ (દિવ્ય ઉકેલની આ રોકડી બેંક છે !)


પ્રશ્નકર્તા : આપે આટલું બધું કહ્યું છતાં કેમ જતું નથી ?




(પા.૧૧)


દાદાશ્રી : ના જાય. તમે જવા દો નહીં ને !


પ્રશ્નકર્તા : અમારી તો એમ ઈચ્છા છે કે બધું નીકળી જાય.


દાદાશ્રી : તમે તો એમ કહો છો કે મારે જતું નથી, મને ગમતું જ નથી. એટલે ‘ગમતું નથી’ એમ બોલ્યા તો તમે જવા દો કે ? ‘મને ગમે છે’ એમ બોલો તો જાય. ‘ગમતું નથી’ બોલે કે ચઢી બેસે.


પ્રશ્નકર્તા : અને ‘ના ગમતું’ હોય ત્યારે એવું થોડું કહેવાય કે ‘ગમે છે !’


દાદાશ્રી : ‘ગમે છે’ કહે, એટલે પેલું ભાગવા માંડે ને !


પ્રશ્નકર્તા : એટલે ‘ના ગમતું’ હોય તોય એવું કહેવું કે ગમે છે ?


દાદાશ્રી : હા, તો એ ભાગવા માંડે ને ! ‘ગમે છે’ એવી સાયકોલોજિકલ ઈફેક્ટ ફરી એટલે થઈ રહ્યું, ખલાસ થઈ ગયું.


તમે જુઓ છો, અમારી આખી લાઈફમાં સવારથી સાંજ સુધી અમે ‘ના ગમતું’ કહીએ છીએ ? તમે જુઓ છો કશામાં ? ‘ના ગમતું’ દેખાતું નથી એનો શું અર્થ ? એટલે કંઈ બધું ગમતું હશે ? મન તો ઝાવાદાવા કરે કે ‘ના, ત્યાં નહીં, આમ.’ પણ અમે એનું ચાલવા દઈએ નહીં ને !


‘વ્યવસ્થિત’ ઈઝ ધ કરેક્ટ (એ બરોબર છે). તારું ચાલે નહીં.


પ્રશ્નકર્તા : મન એક બાજુ બૂમો પાડ્યા કરે કે આ નથી ગમતું, નથી ગમતું.


દાદાશ્રી : પણ એ બૂમો પાડે, એની વેલ્યુ શી ? મન એ તો એક ન્યુટ્રલ (નપુંસક) છે, એ નાન્યતર જાતિ છે. એ પુરુષ નથી કે સ્ત્રી જાતિ નથી. એનું માનતો હશે કોઈ માણસ ? માઈન્ડ ઈઝ ન્યુટ્રલ.


પ્રશ્નકર્તા : મનમાં ગમતું ના હોય અને આ ‘દાદા ભગવાનના અસીમ જય જયકાર હો’ બોલીએ તો લાભ થાય કંઈક ?


દાદાશ્રી : ખૂબ લાભ થાય. એ તો ‘ના ગમતું’ હોય ને બોલીએ ત્યારે જ લાભ થાય. એટલે મનને ‘ના ગમતું’ હોય તો આપણે ‘જય જયકાર હો’ બોલીએ તો શું ફાયદો ? અરે, વધારે ફાયદો થાય ઊલટો. મનના વિરૂદ્ધ કરીએ એટલે મન એક બાજુ સમજી જાય કે હવે આપણું માનતા નથી. માટે આપણા બિસ્તરા-પોટલા બાંધીને આપણે બીજે ગામ જવાની તૈયારી કરી દો. એનું અપમાન થાય એટલે બહુ જ સારું રહે. મનનું તો મનાય જ નહીં ને ! ‘મનકા ચલતા તન ચલે, તાકા સર્વસ્વ જાય.’


‘ના ગમતું’ કાઢી નાખે એ પુરુષાર્થ


પ્રશ્નકર્તા : આમ ‘દાદા ભગવાનના અસીમ જય જયકાર હો’ બોલવાનું હોય તો આમ બોલવાનું ગમે, પણ પેલી દસ-પંદર મિનિટથી વધારે બોલવાનું થાય એટલે પછી મનને ના ગમે.


દાદાશ્રી : માણસ એનું નામ કહેવાય કે ‘ના ગમતું’ હોય જ નહીં, ને જ્યાં સુધી કંઈ પણ ‘ના ગમતું’ હશે ત્યાં સુધી બળજબરીથી એ કરવું પડશે. આ તમારે દવા ‘ના ગમતી’ હોય તોય પીવી પડે છે ને ? નહીં તો છ રસ લે, કડવું સાથે લે, તો પછી કડવી દવા ના લેવી પડે. પણ એ નથી લેતા એટલે પછી કડવી દવા લેવી પડે છે. રસ તો પૂરા કરવા પડશે ને ?


પ્રશ્નકર્તા : ‘દાદા ભગવાનના અસીમ જય જયકાર હો’ બોલવાનું ગમે છે. પણ પછી લાંબું ચાલે ને, એટલે એવું થાય કે હવે બંધ કરી દઈએ.




(પા.૧૨)


દાદાશ્રી : લાંબું કોને કહો છો ? લાંબા-ટૂંકાનું તો તારું ઠેકાણું નહીં ને ! તારી તો ડિક્શનરી જ જુદી જાતની ! ‘ગમતું’ આવ્યું એટલું જ થાય, બીજું ના થાય. ત્યારે તો આ બધી દવા ગમતી આવતી હોય ને તો જ પીતા હોય ? સંડાસ લાગે ત્યારે જવાનું ગમતું હશે ? આ ઉધરસ ખાવાની ગમતી હશે લોકોને ? છીંક ખાવાની ગમતી હશે ? છીંક ના આવતી હોય તો મહીં કશુંક ઘાલી કરીને કરાવડાવે. ‘ના ગમતું’ કાઢી નાખવું એનું નામ પુરુષાર્થ. ‘ના ગમતું’ એટલે આપણે કંઈ માલિક છીએ ? કોણ છો તમે ? ‘મને નથી ગમતું.’ તે ભણવાનુંય ના ગમે લોકોને તો. નિશાળમાં જવાનું, ટાઢમાં નીકળવાનું ગમતું હશે ? પણ જવું જ પડે ને ? પથારીમાંથી ઊઠવાનુંય ના ગમે એવાય છોકરાં છે. એવા નહીં હોય ?


પ્રશ્નકર્તા : હોય.


દાદાશ્રી : અરે, આ બધાય છોકરાંઓ ના ઊઠે. એ તો બધાને ઉઠાડે પછી.


પ્રશ્નકર્તા : મનેય સવારે ઊઠવાનું ગમતું જ નથી.


દાદાશ્રી : કોઈનેય ના ગમે. પણ ઊઠ્યા વગર છૂટકો જ નહીં ને ! ચાલે જ નહીં.


પ્રશ્નકર્તા : પણ પેલું મન એવું સમજાવતું હોય કે આ ગાવાથી કશું થાય નહીં.


દાદાશ્રી : પણ આવું ઊંધું સમજાવે ત્યારે આપણે કહીએ નહીં કે આજ દિન સુધી તે મારું શું ભલું કર્યું, તે હું જાણું છું. માટે તારી સલાહ બાજુએ મેલ ! તારી વાત અમારે નથી સાંભળવી. એ જુદા છે ને આપણે જુદા છીએ, આપણે શું લેવાદેવા ? અત્યાર સુધી આપણે એ જાણતા હતા કે સગો ભાઈ જ છે, એટલે એના કહ્યા પ્રમાણે આપણે ચાલતા હતા.


પ્રશ્નકર્તા : બધા ગાય છે તે આપણે નથી ગાઈ શકતા એ આપણે જાણીએ ખરા.


દાદાશ્રી : હા, પણ તેની અનુમોદના આપવી જોઈએ. ‘આ બધા ગાય, તે ગાવ’ કહીએ. એટલે આપણે અમથા બોલવા માંડીએ બે લીટીઓ.


પદ્ધતસર બોલો, ગોટાળિયું નહીં ચાલે


આ હમણે ખંભાત ગયા હતા. તે એક ભઈને કહ્યું કે ભઈ, ‘દાદા ભગવાનના અસીમ જય જયકાર’ બોલો. તે બોલવા માંડ્યો. બોલે ખરો પણ ઉત્સાહ નહીં. ઉત્સાહ ના દેખાય. ત્યારે મેં કહ્યું, ‘તું એમ કર, શું તારું નામ ?’ ચંદુ. એટલે તું ચંદુને કહે કે ‘પદ્ધતસર બોલો. આવું ગોટાળિયું નહીં ચાલે.’ એવું કહેવડાવીને પછી બોલાવ્યું. સરસ બોલ્યો, એવું સરસ બોલ્યો, ખરેખરું ઠેઠ સુધી. તે આ જ રીત છે, બીજું કશું નહીં. તમારે ફક્ત કહેવું જોઈએ. ‘આમ કેમ થાય છે ? ન થવું જોઈએ.’ ચાલ્યું ગાડું. આ તો કોઈ કહેનાર જ નહીં ને ! કોઈ ના હોય તો આપણે તો ખરા. પછી કશુંયે ડૉજિંગ (ઘેન) રહે ? કો’ક કહે તે આપણને ગમે નહીં. એના કરતા આપણે કહીએ તે શું ખોટું ? હવે વાત તમારે કહેવાની. તમને સમજ પડી ગઈ ને ?


પ્રશ્નકર્તા : હા, દાદા.


દાદાશ્રી : એટલે આ ફક્ત એક જ ફેરો કહે ને, ‘અરે ચંદુભાઈ, તમે આવડા મોટા પી.એચ.ડી. થઈને આ તે શું બોલો છો ?’ એવી જ રીતે બસ એમને કહેવું. કારણ કે એ જાણે છે કે આ જુદા છે અને આપણેય જાણીએ છે કે આ જુદા છે. પણ પછી જુદાઈ રાખતા નથી. આવું રાખો. જુદાઈ ના રાખવી જોઈએ ? પછી આપણા કહ્યા પ્રમાણે ચાલે છે કે નહીં તે જોવું. તમે કહી તો જોજો, આ હું દાખલા કહું છું ત્યાં.




(પા.૧૩)


વ્યવહારની મુશ્કેલીયે નિવારે


પ્રશ્નકર્તા : ‘દાદા ભગવાનના અસીમ જય જયકાર હો’ આપ જે કહો છો બોલવાનું, તે હવે આ જેટલા લોકો વ્યવહારિક દુઃખો લઈને આપની પાસે આવે છે એમને પણ તમે એ ખાસ બોલવાનું કહો છો ?


દાદાશ્રી : હા, તે વ્યવહારિક મુશ્કેલીઓ હઉ નીકળી જાય. આ તો કૅશ (રોકડ) બેંક છે.


પ્રશ્નકર્તા : એ વ્યવહારના દુઃખને પણ કૅશ બેંક લાગુ પડે ?


દાદાશ્રી : ચોક્કસ ! ભગવાન કોનું નામ કહેવાય ! અને આ પરોક્ષ વસ્તુ નથી, આ પ્રત્યક્ષ છે.


પ્રશ્નકર્તા : જેને જે કર્મ ભોગવવાના એના ડિસ્ચાર્જમાં આવેલા હોય, તો આ બોલવાથી એના કર્મોનો ભોગવટો બંધ થઈ જાય ?


દાદાશ્રી : હા, પણ બંધ થઈ જાય એટલે શું, કે દસ રતલનો પથ્થર આપણને વાગવાનો હોય ને, તેને બદલે પા રતલનો પથ્થર વાગે. દસ રતલથી માણસ મરી જાત અને આ માથું ફૂટી જાય તો લોહી નીકળે. પણ એટલો લાભ થાય. નિમિત્ત તો છોડે નહીં ને ! નિમિત્ત તો ભગવાનને પણ છોડે નહીં. પણ જો એની બુદ્ધિમાં બેસી ગયું ને આ બોલે તો એનું કામ થાય. એટલે અમે એને કહીએ કે બોલજે. તે બોલે છે ને, એનું કામેય થાય છે.


બરફરૂપી કર્મો સરળતાએ ભોગવાય


આ ‘જ્ઞાન’ આપીએ છીએ તે દહાડે શું થાય છે ? જ્ઞાનાગ્નિથી એના જે કર્મો છે તે ભસ્મીભૂત થઈ જાય છે. બે પ્રકારના કર્મો ભસ્મીભૂત થઈ જાય છે અને એક પ્રકારના કર્મો રહે છે. જે કર્મો વરાળરૂપે છે એનો નાશ થઈ જાય છે અને જે કર્મો પાણીરૂપે છે, એનો પણ નાશ થઈ જાય છે અને જે કર્મો બરફરૂપે છે, તેનો નાશ નથી થતો. બરફરૂપે છે એ કર્મો ભોગવવા જ પડે છે. કારણ કે જામી ગયેલા છે. કર્મ ફળ આપવાને માટે તૈયાર થઈ ગયું છે, એ છોડે નહીં પછી. પણ પાણીરૂપે અને વરાળરૂપે કર્મો હોય, એને જ્ઞાનાગ્નિ ઉડાડી મૂકે. એટલે જ્ઞાન મળતા જ એકદમ હલકા થઈ જાય છે લોકો, એમને જાગૃતિ એકદમ વધી જાય છે. કારણ કે કર્મો ભસ્મીભૂત થાય નહીં ત્યાં સુધી જાગૃતિ વધે જ નહીં માણસને ! આ બરફરૂપેના કર્મો તો આપણે ભોગવવાના જ રહ્યા.


પણ સ્વરૂપ જ્ઞાન આપ્યા પછી એ કર્મોના ભોગવટામાં ફેર પડી જાય છે. શૂળીનો ઘા સોય જેવો લાગે. ‘જ્ઞાની પુરુષ’ કારણસ્વરૂપે રહેલા કર્મનો નાશ કરી આપે પણ આજે જે કાર્ય સ્વરૂપે કર્મો છે, બરફ રૂપે થઈ ગયેલા છે, તેને તો ભોગવવા જ પડે.


અને તેય પાછા સરળ રીતે કેમ ભોગવાય, એના બધા રસ્તા અમે બતાડ્યા છે કે ‘‘ભઈ, આ ‘દાદા ભગવાનના અસીમ જય જયકાર હો’ બોલજે, ત્રિમંત્ર બોલજે, નવ કલમો બોલજે.’’


દાદા ભગવાન મળ્યા એ જ મોટો દાગીનો


કાલે એક ઘૈડા કાકા આવ્યા હતા, તે મારા પગમાં પડી ખૂબ રડ્યા ! મેં પૂછ્યું, ‘શું દુઃખ છે તમને ?’ ત્યારે કહે, ‘મારા દાગીના ચોરાઈ ગયા, જડતા જ નથી, હવે પાછા ક્યારે આવશે ?’ ત્યારે મેં એને કહ્યું, ‘એ દાગીના કંઈ જોડે લઈ જવાના હતા ?’ ત્યારે કહે, ‘ના, એ જોડે ના લઈ જવાય, પણ મારા દાગીના ચોરાઈ ગયા ને, તે હવે પાછા ક્યારે આવશે ?’ મેં કહ્યું, ‘તમારા ગયા પછી આવશે !’ દાગીના ગયા એને માટે આટલી બધી હાય, હાય, હાય ! અરે, ગયું એની ચિંતા કરવાની જ ના હોય. વખતે આગળની ચિંતા, 


(પા.૧૪)


ભવિષ્યની ચિંતા કરે, એ તો આપણે જાણીએ કે બુદ્ધિશાળી માણસને ચિંતા તો થાય જ; પણ ગયું તેનીય ચિંતા ? આપણા દેશમાં આવી ચિંતા હોય છે ! ઘડી પહેલા થઈ ગયું, તેની ચિંતા શું ? જેનો ઉપાય નથી, તેની ચિંતા શું ? કોઈ પણ બુદ્ધિશાળી સમજે કે હવે ઉપાય નથી રહ્યો, માટે એની ચિંતા કરવાની ના હોય.


પેલા કાકા રડતા હતા, પણ મેં એમને બે મિનિટમાં જ ફેરવી નાખ્યા. પછી તો ‘દાદા ભગવાનના અસીમ જય જયકાર હો’ બોલવા માંડ્યા ! તે આજે સવારમાંય ત્યાં રણછોડજીના મંદિરમાં મળ્યા, ત્યારેય બોલી ઊઠ્યા, ‘દાદા ભગવાન !’ મેં કહ્યું, ‘હા, એ જ.’ પછી કહે, ‘આખી રાત હું તો આપનું જ નામ બોલ્યો !’ આમને તો આમનું ફેરવો તો આમનું, આમને એવું કશું જ નથી.


પ્રશ્નકર્તા : આપે એને શું કહ્યું ?


દાદાશ્રી : મેં કહ્યું, ‘એ દાગીના પાછા આવે એવું નથી, બીજી રીતે દાગીનો આવશે.’


પ્રશ્નકર્તા : આપ મળ્યા એટલે મોટો દાગીનો જ મળી ગયો ને !


દાદાશ્રી : હા, આ તો અજાયબી છે ! પણ હવે એને સમજાય શી રીતે આ ? એને તો પેલા દાગીનાની આગળ આની કિંમત જ ના હોય ને ! અરે, એને ચા પીવી હોય તો તેને આપણે કહીએ કે ‘હું છું ને તારે ચાનું શું છે ?’ ત્યારે એ કહેશે, ‘મને ચા વગર ચેન નહીં પડે, તમે હો કે ના હો !’ આમને કિંમત શેની ? જેની ઈચ્છા છે તેની.


લડે-વઢે છતાં છેવટે જ્ઞાન હાજર


એક ભઈ કહેતા’તા. મને કહે છે, વાઈફ જોડે મારે સાત કલાક સુધી છે તે વાક્યુદ્ધ ચાલ્યું. સવારથી ચાલ્યું, વઢમ્વઢા, તે સાત કલાક સુધી ચાલ્યું પણ મોઢે વાક્યુદ્ધ, પછી છેલ્લા આઠમા કલાકમાં કાયાયુદ્ધ ચાલુ થઈ ગયું. એણે મારા વાળ ઝાલ્યા ને મેંય આપવા માંડી. તે એય આ વાળ ખેંચીને તેલ કાઢવા માંડી. શું કહે છે ? કાયાયુદ્ધ એક કલાક બધું ! આઠ કલાક આમાં ને નવમાં કલાકમાં તો અમે બે સાથે ચા પીતા’તા, કહે છે. અક્રમ વિજ્ઞાનનેય ધન્ય છે !


પ્રશ્નકર્તા : આઠ કલાક અક્રમ વિજ્ઞાન કંઈ ગયું ? નવમે કલાકે ક્યાંથી આવ્યું ?


દાદાશ્રી : ના, અક્રમ વિજ્ઞાન મહીં હતું જ. પણ આ પાઠ ભજવવાનો ને, તે એ આખી ફિલમ હતી.


પ્રશ્નકર્તા : આખી ફિલમ ઊતરેલી.


દાદાશ્રી : ફિલમ ઊતરેલી ભજવાઈ ગઈ. પછી અક્રમ વિજ્ઞાન હાજર થયું. ફિલમ ભજવાઈ ગઈ એટલે અક્રમ વિજ્ઞાન પાછું તૈયાર થઈને પછી નવમા કલાકમાં ચા-પાણી સાથે પી અને કહે છે, ‘દાદા ભગવાનના અસીમ જય જયકાર હો’ બોલો, સામાસામી માફી માગીને !


દાદાનું નામ લેતા, કેસમાં ફેરફાર


આપણે ત્યાં એક જ્ઞાન લીધેલો મહાત્મા છે. એની સાસુ ટાટા કેન્સરની હોસ્પિટલમાં હતી. તે એની સાસુને એ હોસ્પિટલવાળાએ રજા આપી કે હવે બે-ત્રણ દિવસમાં આ કેસ ‘ફેઈલ’ થવાનો છે, માટે બે-ત્રણ દહાડામાં તમે ઘેર લઈ જાવ. એટલે એ માણસના મનમાં એમ થયું, કે ‘દાદા અહીંયા મુંબઈમાં જ છે, તો મારી સાસુને દર્શન કરાવી દેવડાવું. પછી અહીંથી તેડી જઉં.’ એટલે મને આવીને ત્યાં કહેવા માંડ્યા, કે ‘મારા સાસુ છે ને, એમને દર્શન જો અપાય તો બહુ સારી 


(પા.૧૫)


વાત છે.’ મેં કહ્યું, ‘ચાલો, હું આવું છું.’ એટલે હું ત્યાં ટાટા હોસ્પિટલમાં ગયો. પેલાએ કહ્યું, ‘દાદા ભગવાન આવ્યા.’ એટલે તે બઈ તો બેઠી થઈ ગઈ. અને કોઈના મનમાંય આશા નહીં, તે ચાર વર્ષ જીવી પછી. એ ડૉક્ટરોએય નોંધ કરી કે આ દાદા ભગવાન કોઈ આવ્યા ને નહીં જાણે શુંયે કર્યું ! પણ મેં કશુંય કર્યું નથી. ખાલી પગે વિધિ કરાવેલી ! એવું વડોદરાની મોટી હોસ્પિટલવાળાએય નોંધ કરી છે કે ‘દાદા ભગવાન’થી આટલા કેસમાં ફેરફાર થઈ ગયા છે.


નિરાલંબ દાદાનું નામ લેતા કલ્યાણ


અરે, ત્યાં દવાખાનામાં બોલે છે તોય પ્રત્યક્ષ પહોંચે છે ને ફળ મળે છે ! પહેલા તો ફૂલોની માળા ‘દાદાજી’ને પહેરાવતા હતા ને, ગળામાં દસ-પંદર માળાઓ હોય. તે એક માણસ એવો હતો કે આ માળાઓ બધી લઈ જાય અને દવાખાનામાં લોકોને પહેરાવી આવે. હવે પેલા લોકોએ તો મને જોયેલોય ના હોય. અહીં આવ્યોય ના હોય, મને ઓળખતોય ના હોય. એવાઓને માળા પહેરાવીને કહે છે, કે ‘દાદા ભગવાનના અસીમ જય જયકાર હો’ બોલ. તે સવારમાં ફેરફાર થઈ જતો. ડૉક્ટર પૂછે કે ‘આને શાથી ફેરફાર દેખાય છે ? આ ફેરફાર કેમ કરીને થયો આ લોકોને !’


આને ક્યાંથી પહોંચી વળાય હવે ? એ દાદા ભગવાનને શી રીતે પહોંચી વળાય ? જેને જોયા નથી તોય એમ ને એમ ફેરફાર કરાવી દે, એ ભગવાન કેવા ? આ તો કૅશ બેંક છે. છતાં નિમિત્ત છે ને ! કારણ કે આ દાદા ભગવાન છે નહીં. દાદા ભગવાન તો મહીં બેઠા છે તે દાદા ભગવાન છે. એટલે દાદા ભગવાન બધી જ જગ્યાએ છે. નામ દેતાની સાથે જ કલ્યાણ થઈ જાય. એટલે જે મૂળ આત્મા છે, નિરાલંબ છે, તે દાદા ભગવાન છે.


આ તો અમારું યશનામ કર્મ


હવે એ ચમત્કાર કહેવાતો હોય તો એવા આપણે ત્યાં રોજ સો-સો, બસ્સો-બસ્સો ચમત્કાર થાય છે.


કોઈ કહે છે, ‘ઘેર મારા ભાઈને તાવ બહુ રહે છે, આજ પંદર-વીસ દહાડાથી ઉતરતો નથી.’ મારી એક માળા એને આપું છું ને, તે બીજે દહાડે કાગળ આવે છે કે તાવ બિલકુલ જતો રહ્યો છે. માળા પહેરતાની સાથે જ જતો રહ્યો છે. એવા બધા ઘણા ‘કેસો’ આવા બને છે. આ તો અમારું યશનામ કર્મ છે. અને પેલા સંતોનેય જે ચમત્કાર કરે છે ને, તેય યશનામ કર્મ હોય છે.


પ્રશ્નકર્તા : છતાં એ ચમત્કાર જેવું નથી, એવું આપ કહો છો ?


દાદાશ્રી : હા, ચમત્કાર કર્યો એવું આપણે નથી કહેતા અને આ જે સાંભળ્યું ને, એના કરતાય ઘણા મોટા થયેલા છે, જગત આફરીન થઈ જાય એવા થયા છે, પણ તે જો ચમત્કાર કહેશો તો બીજાના ચમત્કાર ચાલુ રહેશે. એટલે હું એ ચમત્કાર તોડવા માટે આવ્યો છું. ખરી રીતે હકીકતમાં, વાસ્તવિકતામાં એ ચમત્કાર છે જ નહીં.


આ અમારો ફોટોય બહુ કામ કરે છે. એટલે લોકોને અમે છેવટે ફોટા આપીએ છીએ. કારણ કે આટલું જો કામ નહીં કરે તો આ ‘વાસણો’ અજવાળી શકાય એવા નથી. એટલા બધા વાસણો ખરડાઈ ગયા છે કે અજવાળી શકાય એવું નથી. એટલે આ કુદરત એની પાછળ કામ કરી રહી છે. બધું થઈ રહ્યું છે, ચમત્કાર નથી આ ! આવા આવા તો રોજ કેટલાય કાગળો આવે છે કે ‘દાદા, તે દહાડે તમે કહ્યું હતું કે જા, તને નોકરી મળી જશે, તે મને નોકરી મળી ગઈ !’ આ બધું કુદરત કરે છે !




(પા.૧૬)


કલાક બોલે ત્યાં કાયમી શાંતિ


આ (પ્રાતઃવિધિમાં) પાંચ વખત બોલે, આ નવ કલમો બોલે, ત્રિમંત્ર બોલે, ‘દાદા ભગવાનના અસીમ જય જયકાર’ બોલે પછી બીજું બોલવાનું શું રહ્યું ? કશું અડે જ નહીં સંસાર. પછી છો ને, સંસાર ચોગરદમનો ફરી વળે ! આ ત્રિમંત્રો ને નવ કલમો છે ને, એ બધું બોલશે તો સંસારની અડચણો આવતી હોય તે ઓછી થઈ જાય. એટલે તમને કોઈ પણ દુઃખ રહેશે નહીં ને સંસારેય બહુ સુંદર ચાલશે.


આ નવ કલમો ને આ ત્રિમંત્ર બધું બોલે ને, પછી શાંતિ (ફરી) અશાંતિ થાય જ નહીં. કેટલીક જગ્યાએ તો, અમદાવાદમાં તો કેટલાક માણસો ‘દાદા ભગવાનના અસીમ જય જયકાર’ એક કલાક બોલે છે તે દાદા ત્યાં દેખાય છે હઉ ! અમને બધા કહી જાય છે પાછા. એમને શાંતિ કાયમ જ રહે, આખો દહાડોય. ત્યારે એટલું જ જોઈએ છે ને ? શાંતિ રહે તો નવા કર્મ ખોટા બંધાય નહીં. અને આ જ્ઞાન આપણું હોય, ત્યાં તો બિલકુલ રહ્યું જ નહીં ને ! જ્યાં જાય ત્યાં આજ્ઞામાં રહેતો હોય, તેને કશું જ રહેતું નથી.


દાદાને સોંપી દો તો મુશ્કેલી ના રહે


તમે શુદ્ધાત્મા થયા, પણ ચિત્તવૃત્તિની નિર્મળતા હોય તો ગૂંચો ના પડે અને સંસારી કામ સરળ થતા જાય. આ તો જ્યાં સુધી આપણે હાથમાં ઝાલી રાખીએ છીએ ને, ત્યાં સુધી મુશ્કેલી છે. દાદાને સોંપી દો તો મુશ્કેલી જ ના હોય. પછી મુશ્કેલી આવે જ નહીં. મુશ્કેલી કેમ કરીને આવે ? આપણને વિચાર આવે ત્યારથી એ કામ થયા જ કરે. મુશ્કેલી આવતા પહેલા ઓગળી જાય. આવડો મોટો પથ્થર વાગવાનો હોય, તેને બદલે આટલો પથ્થર વાગીને જતો રહે. આ વિજ્ઞાન બહુ જુદી જાતનું છે ! આ અક્રમ વિજ્ઞાન સર્વસ્વ રીતે મુક્તિ આપે એવું છે !


બાળકને પીરસ્યો સંસાર ધર્મ


પ્રશ્નકર્તા : દાદા, આ બેબી પૂછે છે કે બાળકોને તો જ્ઞાન (જ્ઞાનવિધિ) અપાય નહીં, તો એમને શું ? જેવી આપ આ બધા મોટાઓને આજ્ઞા આપો છો, એવું અમારે નાના છોકરાંઓને માટે શું આપ આજ્ઞા આપો છો ?


દાદાશ્રી : એટલે એમને આ સંસારનો ધર્મ આપીએ અમે.


પ્રશ્નકર્તા : દાદા, સંસારનો ધર્મ કયો ?


દાદાશ્રી : આપણી આ નવ કલમો અને ત્રિમંત્રો ને ‘દાદા ભગવાનના અસીમ જય જયકાર.’ (આરતી,) નમસ્કાર વિધિ ને એ બધું, એ બધા ધર્મ કરે, એટલાથી બહુ સેટિસફેક્શન (સંતોષ) થઈ જાય.


અને લોકોને સુખ જ આપવું, દુઃખ આપવું નહીં. એ વેપાર સારો, ચોખ્ખો કરવો. આપણે દુકાનમાં સુખનો માલ રાખવો જોઈએ કે દુઃખનો ? દુકાન શરૂ કરીએ તો સુખનો માલ રાખવો જોઈએ કે દુઃખનો ?


પ્રશ્નકર્તા : સુખનો જ, દાદા !


દાદાશ્રી : હા, બધાને સુખનો માલ આપવો. એ વખતે દુઃખ આવી જાય, તોય પણ આપણે એને સુખ આપવું. છેવટે સુખનો વિજય થશે, દુઃખનો વિજય નહીં થાય. દુકાનમાં માલ સુખનો જ આપવાનો રાખવો. સુખની દુકાન કાઢવી. કોઈ સલાહ પૂછવા આવે તો સારી સલાહ આપવી. કોઈ ઝઘડો કરવા આવે તો આપણે એને કહીએ કે ‘ભઈ, મારી ભૂલચૂક થઈ હોય તો તારી માફી માગું, પણ શું થયું છે, શા હારુ આમ કરે છે ?’ એની પતાવટ કરી દેવી. ના ફાવે ?


પ્રશ્નકર્તા : હા, ફાવે.




(પા.૧૭)


ઘરમાં આરતી-જયકારા સીંચે સંસ્કાર


પ્રશ્નકર્તા : બાળકોમાં ક્લેશ ના થાય તે માટે સંસ્કાર સિંચન કેવી રીતે કરવું ?


દાદાશ્રી : નાના છોકરાં-છોકરીઓને સમજાવું કે સવારે નાહી-ધોઈને ભગવાનની પૂજા કરવી, ને રોજ ટૂંકામાં બોલે, કે ‘મને તથા જગતને સદ્બુદ્ધિ આપો, જગતકલ્યાણ કરો.’ આટલું બોલે તો તેમને સંસ્કાર મળ્યા કહેવાય, બીજું છોકરાંને આ તમારે ‘દાદા ભગવાનના અસીમ જય જયકાર હો’ રોજ બોલાવવું જોઈએ. એટલા બધા હિન્દુસ્તાનના છોકરાં સુધરી ગયા છે કે સિનેમામાં જતા નથી. પહેલું બે-ત્રણ દહાડા જરા વાંકાચૂંકા થાય, પણ બે-ત્રણ દહાડા પછી, રાગે પડ્યા પછી, મહીં જો સ્વાદ ઊતર્યા પછી એ ઊલ્ટા સંભારે.


પ્રશ્નકર્તા : ઘેર આરતી કરીએ તેનું મહત્વ શું ?


દાદાશ્રી : આરતીનું ફળ, અહીં મારી હાજરીમાં જે મળે ને એવું ફળ કોઈ જગ્યાએ ના મળે. પણ પેલું તો આપણું ગોઠવણીવાળું. પણ તોય આરતીનું ફળ બહુ ઊંચું મળશે, ઘરે કરશે તોય. એટલે બધાએ ગોઠવી દીધેલું આ બધું. આખો દહાડો દૂષિત વાતાવરણ ઊભું ના થઈ જાય ને ! નર્યા ક્લેશના વાતાવરણવાળા ઘરો છે ! હવે તેમાં આરતી ગોઠવાઈ ગયેલી હોય ને, તો આખો દહાડો કંઈક છોકરાં, બધામાં ફેર પડી જાય. અને આરતીમાં છોકરાં-બોકરાં બધા ઊભા રહે. એ છોકરાંના મન સારા રહે પછી. અને અકળાયેલા છોકરાં હોય ને, તે છોકરાંને શું ? આ તાપ, અકળામણ અને બહારના કુસંગ, તે કુચારિત્રના જ વિચાર આવ આવ કરે. એમાં આપણું આ છે ને, તે ઠંડક આપે. તે પેલા વિચાર ઉડાડી મેલે. આ બચાવવાનું સાધન છે.


આ બહુ સુંદર છે. કેટલાક તો બે વખત કરે છે, સવારમાં ને સાંજે. છોકરાં ઊભા રહે ને ! અને મોટાઓને ક્લેશ ના થાય. નર્યું ક્લેશનું જ વાતાવરણ છે. અત્યારે તો ના ઊભો કરવો હોય, પૈસા હોય, બધુંય સાધન હોય, તેનેય ક્લેશ તો મહીં પેસી જ જાય. ટેબલ ખખડાવે, જમવા બેઠા પછી. ખખડાવે કે ના ખખડાવે ? તમે આમ કર્યું ને તમે આમ કર્યું, ચાલ્યું પછી. ના ચાલે ? એટલે કેટલાકે ઘરમાં એવું નક્કી કરેલું કે આપણે જમ્યા પછી બે છોકરાં-બૈરી અને ધણી બધા સાથે આપણી ‘વિધિ-આરતી-અસીમ જય જયકાર હો’ એ બધું બોલવું. એટલે છોકરાં બધા રેગ્યુલર થઈ જાય ને ! ડાહ્યા થઈ જાય ! બીજે દહાડે બહાર ફરવા જવાનું કહેતો હોય ને, તો કહે, ‘આપણે પેલું બોલો, પેલું બોલો.’ એવું કહે. ફરવા જવાનું રહેવા દે અને સંસ્કાર પડે. હવે ધીમે ધીમે આરતી બધાને ત્યાં ગવડાવી દેવી. એટલે એમને ઘેર છોકરાં-છોકરી બધા સંસ્કારી થાય અને કંઈક નવું વાતાવરણ ઊભું થાય. પાંચ-સાત લાખ માણસ બોલતું થઈ જાય તો બહુ થઈ ગયું. પછી એમના છોકરાં હઉ બોલે ને એ આરતી-વિધિ બધું કરે. એટલે આખો દહાડો ઘરના બધા માણસ પરમાનંદમાં રહે છે.


એ નસાડે કષાયોને પણ


પ્રશ્નકર્તા : આ ‘અસીમ જય જયકાર હો’ મનમાં કષાય હોય તો બોલાય ?


દાદાશ્રી : કષાયો હોય ને બોલે તો ઉત્તમ ! કષાયને બંધ થઈ જવું પડે, તે ઘડીએ એને જતું રહેવું પડે. આવું બોલે તે ઘડીએ પેલા કષાય ઘર ખાલી કરી નાખે. ઊભા રહે કે ? કષાય હોય તો આપણે બહુ જોશથી બોલીએ તો પેલા જતા રહે. પણ જોશથી બોલવું પડે. આપણા માથામાં ધમધોકાર અવાજ થાય એવું બોલવું જોઈએ.


પ્રશ્નકર્તા : પણ તે આ કષાયોથી દૂર ભાગી જવું એવો અર્થ ના થાય ?


દાદાશ્રી : કષાયો જ દૂર ભાગી જાય ! બાકી, આપણે ક્યાં દૂર ભાગી જવાનું છે ?


(પા.૧૮)


આરતી-જયકારા વખતે દાદા હાજર


પ્રશ્નકર્તા : ‘દાદા ભગવાનના અસીમ જય જયકાર હો’ તથા આરતી વખતે આપ જે દ્રષ્ટિ આપો છો, તે અવસ્થા અને આપ સત્સંગ કરતા હો તો એ અવસ્થામાં ફેર ખરો ?


દાદાશ્રી : ફેર ખરો, એમાં ઘણો ફેર.


પ્રશ્નકર્તા : એટલે શું ફેર, દાદા ?


દાદાશ્રી : હું આરતી (અને અસીમ જય જયકાર)માં હંડ્રેડ પરસેન્ટ (સો ટકા) શુદ્ધ થઈને બેસું છું. તે વખતે અમે ભગવાનમાં એકાકાર હોય અને અત્યારે (સત્સંગ કરીએ ત્યારે) જુદા હોઈએ. અત્યારે આ ટેપરેકર્ડ વાગે છે ને એના જ્ઞાતા-દ્રષ્ટા તરીકે રહીએ.


પ્રશ્નકર્તા : આરતી ઉતારવાનું કારણ તમારું શું ? આરતી શાથી ઉતારો છો તમે ?


દાદાશ્રી : આરતી તો ભગવાનની ના ઉતારે તો બીજા કોની ઉતારે ? શું કરે ત્યારે, ભગવાનને કહો. તમે કહો એ કરે.


પ્રશ્નકર્તા : આ તો મને ખબર નથી એટલે તો હું પૂછું છું.


દાદાશ્રી : પોતાનું આર્તધ્યાન બંધ થાય એટલા હારુ છે. આ આરતી ઉતારશે તેને આર્તધ્યાન નહીં થાય. એક ફેરો આરતીમાં દાદાના દર્શન થઈ જાય ને, પછી આર્તધ્યાન ઊડી જાય. આરતીમાં અને પછી ‘દાદા ભગવાનના અસીમ જય જયકાર’ ગવડાવતી વખતે આ દર્શન તો ખુદ ભગવાન મહાવીરના દર્શન છે. આ તો સમજે ને, તો આરતીમાં દાદાના દર્શન એક્ઝેક્ટ ભગવાન મહાવીરના થાય છે અને મહાત્માઓ આ સમજી ગયા છે એટલે એવા દર્શન કરે છે.


આ આરતી બરોબર બોલાય ને, તો ઘેર દાદા હાજર થાય. અને દાદા હાજર થયા એટલે બધા જ દેવલોક હાજર થાય અને બધા જ દેવલોકોની કૃપા રહે. આરતી તો ઘેર નિયમિત બોલાય અને એને માટે અમુક ટાઈમ નક્કી કરી રાખવો તો બહુ જ સારું.


જરૂર જાગૃતિની, નહીં એકાગ્રતાની


પ્રશ્નકર્તા : દાદા, હવે એક પ્રશ્ન એ થાય છે કે દાદા હાજર ના હોય, ત્યારે એમનો ફોટો રાખીને આરતી કરીએ છીએ. ત્યારે આ એક જણ થોડી આરતી કરે, પછી બીજો, પછી ત્રીજો લે એવી રીતે આરતીની એકબીજાને આપવામાં ને જવામાં જ અમારું મન જ રહી જાય છે અને બરાબર એકાગ્રતાથી આરતી થતી નથી, તો એ કેવી રીતે કરવું જોઈએ ?


દાદાશ્રી : એકાગ્ર થઈને કરવાની નહીં. એકાગ્રતાથી જો કરો, તો તમે એકાગ્ર થાવ તો આત્મા ભૂલાઈ જાય.


પ્રશ્નકર્તા : ના, એકાગ્રતા નહીં, જાગૃતિથી, દાદા. જાગૃતિથી આરતી થતી નથી.


દાદાશ્રી : એટલે ‘હું આત્મા છું’ એ લક્ષમાં હોય જ અને આરતી કરનારને જાણીએ. આરતી કરનારને આપણે જાણીએ એટલે બહુ થઈ ગયું, કોણ કરે છે તે.


પ્રશ્નકર્તા : દાદા, આપે કહ્યું છે ને, જ્યારે આરતી કરતા હોય કે દાદા ભગવાનના અસીમ જય જયકાર બોલતા હોય ત્યારે આમ શબ્દે શબ્દ વાંચવા જોઈએ.


દાદાશ્રી : દાદા ભગવાનના અસીમ જય જયકાર એ વંચાય તો ઠીક, પણ વંચાય એવું ના થતું હોય, એ શક્તિ ના હોય તો, એમાં વાંધો નહીં.


પ્રશ્નકર્તા : પણ દાદા, એ પાછું એકદમ મિકેનિકલ ના થઈ જવું જોઈએ ને ?


(પા.૧૯)


દાદાશ્રી : મિકેનિકલ થાય જ નહીં, અને ના રહેતું હોય ત્યારે શું કરવાનું ?


પ્રશ્નકર્તા : મોટેથી બોલવાનું ને જાતે સાંભળવાનો પ્રયત્ન કરવાનો.


દાદાશ્રી : હા, એ બહુ ઉપયોગી.


અક્રમમાં પોતાના સ્વરૂપની જ ભક્તિ


આ ધર્મના જે પુરુષાર્થ બધા ચાલે છે ને, એ તો ખેતરમાં ખેતીવાડી કરે છે. બીજ નાખે તેનું પચાસ-સો ગણું મળ્યા કરે. ધર્મની ખેતીવાડી ! આવતા ભવનું કંઈક આજે વાવે, તે આવતા ભવ સો ગણું લે. બહાર જે ધર્મ ચાલે છે ને, ક્રિયાકાંડ બધી જાતના, એ બધી ખેતીવાડી છે ધર્મની.


પ્રશ્નકર્તા : આપણામાંય થોડી ખેતીવાડી ખરી ને ? આપણામાં આરતી-વિધિ નહીં ?


દાદાશ્રી : આપણામાં ખેતીવાડી હોતી હશે ? ખુદ ખુદા થઈ ગયા ને !


પ્રશ્નકર્તા : આ આરતી કરીએ એ ખેતીવાડી નહીં ?


દાદાશ્રી : આ તો આપણે ત્યાં જે આરતી છે એ ખુદની આરતી છે. તમારી પોતાની જ આરતી કરી રહ્યા છો, (અહીં) દરેક માણસ પોતપોતાની જ આરતી કરી રહ્યા છે. અહીં બધું જ પોતાનું છે. આ આરતી પણ પોતે પોતાની જ છે, અમારું કશું નહીં. જેને જેટલું કરતા આવડ્યું એટલું ફાવશે.


આપણે ત્યાં જે પદો ગાય છે ને, તે શું છે ? પોતાની ખુદની જ કીર્તનભક્તિ છે. આપણે ત્યાં ખુદના સિવાય રિલેટિવ વસ્તુ જ નથી. દાદાનું નામ દેવું તે પોતાના જ ‘શુદ્ધાત્મા’નું નામ દીધા બરાબર છે. આ પદો ગાય તે પોતાના જ શુદ્ધાત્માનું કીર્તન ગાય, એના જેવું છે.


જ્ઞાતા-દ્રષ્ટા થઈ બોલાવે એ ખરો પુરુષાર્થ


પ્રશ્નકર્તા : ‘દાદા ભગવાનના અસીમ જય જયકાર હો’ જે બોલાવીએ, એ પુરુષાર્થમાં આવે ?


દાદાશ્રી : પુરુષાર્થ જ ને ! મોટો પુરુષાર્થ આ, પોતાની પ્રકૃતિને જુદી જોવી એ !


પ્રશ્નકર્તા : આ જે બોલીએ તે પુરુષાર્થ છે અને પેલો જે જ્ઞાતા-દ્રષ્ટામાં રહેવા માટેનો પુરુષાર્થ, આ બેમાં ફેર પડે ખરો કે ?


દાદાશ્રી : જ્ઞાતા-દ્રષ્ટાનો પુરુષાર્થ તો, એની વાત જ જુદી ને ! બાકી અત્યારે આ જ્ઞાતા-દ્રષ્ટા જે રહે છે ને, એ ખરેખર જ્ઞાતા-દ્રષ્ટાપણું નથી. એ તો એ માને છે એવું. એની નજીકમાં છે બધાય. આ વકીલો પ્લિડિંગ કરે છે, તે કહેશે, ‘મેં બરોબર એક્ઝેક્ટ પ્લિડિંગ કરી છે.’ એવું આ ‘દાદા ભગવાનના અસીમ જય જયકાર હો’ બોલે ને, એ એક્ઝેક્ટ કર્યું, કહેશે. અગર તો જ્ઞાતા-દ્રષ્ટા હું રહું છું તે ‘મેં એક્ઝેક્ટ જ કર્યું છે’ કહેશે, પણ જ્ઞાતા-દ્રષ્ટા એક્ઝેક્ટ હોતું નથી.


સિન્સિયારિટીથી થાય ત્યાં સમાધિ સુખ


પ્રશ્નકર્તા : દાદા, આપણે ‘દાદા ભગવાનના અસીમ જય જયકાર’ બોલવું છે એવું હોવું જોઈએ, પણ આપણને અંદરથી નથી કરવું એવું હોય, તો ત્યાં આપણી સિન્સિયારિટી કેવી રીતે ડેવલપ કરવી (વિકસાવવી) ?


દાદાશ્રી : સિન્સિયારિટી એટલે શું ? એક માણસ શાક સમારે અને ‘દાદા ભગવાનના અસીમ જય જયકાર’ બોલ્યા કરે છે, એ સિન્સિયારિટી ના કહેવાય. સિન્સિયારિટી તો એ જે બોલ્યા કરે, એને એ વાંચ્યા કરે અને વાંચેલું ખરેખર વાંચે છે કે નહીં, એનો જોનાર રહે પોતે.


પ્રશ્નકર્તા : દાદા, આપણે અંદરથી વાંચવું જોઈએ ને પછી તેનું શું કરવું જોઈએ ?




(પા.૨૦)


દાદાશ્રી : બરોબર વાંચે છે કે નહીં, તે જાણવું જોઈએ. એટલે બોલનાર છે, વાંચનાર છે અને જાણનાર છે. જેટલું જાણનારમાં રહ્યો એ સિન્સિયારિટી, વાંચનારમાં આવ્યા એ સેકન્ડ (બીજું) અને આ થર્ડ (ત્રીજું). આ ત્રણેય ક્લાસવાળા સ્ટેશને પહોંચવાના. પણ અંદરનું સુખ જુદું જુદું હોય, પેલું અપર (ઊંચા) ક્લાસનું સુખ હોય.


પ્રશ્નકર્તા : જે સૂક્ષ્મ રીતે જોનાર છે તે જુએ છે કે આ વાંચતો નથી બરાબર, તો શું કરવું ?


દાદાશ્રી : ના, કશું કરવાનું નહીં. વાંચતો નથી બરોબર એ તમે જાણો છો ને, તો તમે ફર્સ્ટ (પ્રથમ) ક્લાસમાં છો. એ બરાબર વાંચે છે કે નથી વાંચતો એ તમે જાણનાર છો. પછી તમે વાંચો છો ને એ બોલે છે, એ સેકન્ડ ક્લાસમાં છે. અને વાંચતા નથી ને તમે બોલો છો એ થર્ડ ક્લાસમાં. ત્રણેવ એક જ સ્ટેશને પહોંચવાના પણ સુખ જુદા જુદા હોય ત્રણેયના.


પ્રશ્નકર્તા : તો દાદા, એ બધા જુદા જુદા સુખ કયા હોય ? કેવી રીતે જુદા સુખ ભોગવે ?


દાદાશ્રી : પેલું સંપૂર્ણ સમાધિ સુખ વર્તતું હોય. જોનાર છે ને, એટલે તમે સંપૂર્ણ આત્મા થઈ ગયા અને વાંચનાર રહ્યા એ સિન્સિયારિટી અને વાંચેય નહીં એ સિન્સિયારિટી નહીં.


અભ્યાસથી વધે શુદ્ધતા


પ્રશ્નકર્તા : આપણે હમણાં વાત કરીને કે ‘બોલે, પછી વાંચે અને વાંચે એને જુએ.’ પણ વંચાતું ના હોય તો બોલે એને સાંભળે અને સાંભળનારને જુએ, એ પણ સિન્સિયર કહેવાય ?


દાદાશ્રી : આ જોનાર એ વધારે સારું છે. બધી ડિઝાઈન તો ખરી પણ આના જેવો લાભ નહીં. વાંચે તો બહુ સારું. પછી એને આગળ વાંચવાનું થઈ ગયું અને એ સિદ્ધિ થઈ જાય વંચાતી. એટલે પછી એને જાણવાની ક્રિયા કરવી કે કેટલું વંચાય છે, કેવું ને કયું ? અને એની આગળ પછી સિદ્ધિ રહી નહીં.


પ્રશ્નકર્તા : એટલે દાદા, પણ જ્યારે સાંભળીએ છીએ ને ત્યારે, અત્યારે આ સ્ટેજ ઉપર સાંભળવામાં એકાગ્રતા વધારે રહે છે વાંચવા કરતા, તો એ સાંભળવા પરથી પછી વાંચવા પર આવવું જોઈએ ?


દાદાશ્રી : વાંચવાનું બહુ હેલ્પફુલ (મદદગાર) છે. એ તો પ્રયત્ન કર્યો નથી.


પ્રશ્નકર્તા : દાદા, તમે વાંચવાનું કહો, એ મનમાં વાંચે તેની વાત કરો છો ને ? આંખમાં આમ જોઈને, મનમાં શબ્દો દેખાય તે રીતે તમે કહો છો ને ?


દાદાશ્રી : અહીં વાંચીએ છીએ ને, તે દેખાય. ‘નમો ભગવતે વાસુદેવાય..’ મોટા અક્ષરે દેખાય આમ, સરસ અક્ષરે.


પ્રશ્નકર્તા : એમાં પછી વાર લાગે. એટલે દસ મિનિટમાં દસ વાર ‘દાદા ભગવાનના અસીમ જય જયકાર’ બોલાય.


દાદાશ્રી : વાર લાગે તેનો વાંધો નહીં. ઉતાવળ કરવાની કંઈ જરૂર નહીં, પણ પ્યૉરિટી (શુદ્ધતા) જોઈએ. જેટલું જોઈએ એટલી પ્યૉરિટી.


પ્રશ્નકર્તા : આ અક્ષર દેખાવાની પ્યૉરિટી જોઈએ ?


દાદાશ્રી : હા.


પ્રશ્નકર્તા : દાદા, એ આ પ્યૉર થયેલું હોય તો જ આવે ને ? તદ્દન શુદ્ધ થયેલું હોય તો જ વંચાય ને અંદરથી ?


દાદાશ્રી : ના. એટલે કેટલું વંચાય છે એ જોવું અને ધીમે ધીમે અભ્યાસ કરશો તો અંદર 


(પા.૨૧)


શુદ્ધ થતું જશે, નહીં થયું હોય તો એ કરશો એટલે શુદ્ધ થઈ જશે આ.


લાખો અવતારે જે પ્રાપ્ત કરવાનું છે, એ આપણે એક અવતારમાં પૂરું કરવાનું છે. અનંત અવતારની ખોટ એક અવતારમાં વાળવાની છે. એટલે આપણે દાદાના કહ્યા પ્રમાણે વધારે વર્તવું પડે. અને માર્ગ સરળ છે, સુગમ છે, સહજ છે !


દાદાઈ બ્લેન્ક ચેક


આ ‘દાદા’ એક એવું નિમિત્ત છે, જેમ કે દાદાનું નામ દે ને, તો પથારીમાં હલાતું-ચલાતું ના હોય તોય ઊભું થઈ જવાય. માટે કામ કાઢી લો. એટલે નિમિત્ત એવું છે. તમારે જે કામ કરવું હોય તે થાય એવું છે, પણ એમાં દાનત ખોરી ના રાખશો. કોઈકને ત્યાં લગનમાં જવા માટે શરીર ઊભું થાય, એવું ના કરશો. અહીં સત્સંગમાં આવવા માટે શરીર ઊભું થાય એવું કરજો. એટલે દાદાનો ઉપયોગ સારી રીતે કરજો. એમાં દુરુપયોગ પછી ના થવો જોઈએ. કારણ કે દુરુપયોગ ન થાય તો પછી એ દાદા ફરી મુશ્કેલીના ટાઈમે કામ લાગશે. માટે આપણે એમ ને એમ વાપરવા નહીં.


એક વણિક શેઠ હતા, મિત્ર જેવા. આમ હતા તો શ્રીમંત માણસ, પણ અમારી જોડે બેસે-ઊઠે. એક ફેરો ઈન્કમટેક્ષનો કાગળ આવ્યો હતો. એક વખત મેં એમને કહ્યું કે કંઈક અડચણ આવે તો ગભરાશો નહીં, અમને કહેજો. હવે તે દહાડે તો જ્ઞાન થયેલું નહીં. એટલે સંસારની મરામત કરવી હોય તો અમે કરી આપતા હતા. તે પેલો ઈન્કમટેક્ષનો કાગળ આવેલો ત્યારે મેં પેલા શેઠને કહ્યું, કે એવું કંઈક કહેવું હોય તો કહેજો. ત્યારે કહે છે, કે તમે જે કોરો ચેક આપ્યો છે તે સો એ સો પૂરા થશે ત્યારે વટાવીશ, છેલ્લો શ્વાસ હશે ને, તે ઘડીએ વટાવીશ. નહીં તો આમ તમારો ચેક ના વટાવાય, એ તો મેં રાખી જ મેલ્યો છે !


એટલે આ દાદાના તો બ્લેન્ક ચેક, કોરો ચેક કહેવાય. એ વારેઘડીએ વટાવવા જેવો નહીં, ખાસ અડચણ આવે તો સંકટ સમયની સાંકળ ખેંચજો. સિગરેટનું પાકીટ પડી ગયું હોય અને આપણે ગાડીની સંકટ સમયની સાંકળ ખેંચીએ તો દંડ થાય કે ના થાય ? એટલે એવો દુરુપયોગ ના કરવો.


દાદાની સાંકળ ખેંચતા આવે નિવેડો


તમને જે દુઃખ છે, તે અમારે તો ‘આ બાજુનો’ ‘ફોન’ પકડ્યો ને ‘આ બાજુ’ (દેવ-દેવીઓને) ‘ફોન’ કરવાનો ! અમારે વચ્ચે કશું નહીં, ખાલી એક્સચેન્જ કરવાનું. નહીં તો અમને જ્ઞાની પુરુષને આ હોય જ નહીં ને ! જ્ઞાની પુરુષ આમાં કંઈ હાથ ઘાલે નહીં. પણ આ બધાના દુઃખ સાંભળવા પડ્યા છે ને !


હું આ દુનિયાના દુઃખો લેવા આવ્યો છું. તમારા સુખ તમારી પાસે રહેવા દો. તમારા દુઃખો મને સોંપી દો. અને જો તમને વિશ્વાસ હોય તો તે તમારી પાસે નહીં આવે. મને સોંપ્યા પછી તમારો વિશ્વાસ તૂટશે તો તમારી પાસે પાછા આવશે. એટલે તમારે કંઈક દુઃખો હોય તો મને કહેવું, કે ‘દાદા, આટલા દુઃખ મને છે, તે હું તમને સોંપી દઉં છું.’ એ હું લઈ લઉં તો નિવેડો આવે, નહીં તો નિવેડો કેમ આવે ?


આ ‘દાદા’ની કૃપાથી તો બધું ભેગું થાય. કારણ શું ? તેમની ‘કૃપા’થી બધા અંતરાયો તૂટી જાય. ‘દાદા’ની કૃપા તો મનના રોગોના અને વાણીના રોગોના, દેહના રોગોના એ સર્વ પ્રકારના દુઃખોના અંતરાયોને તોડનાર છે. જગતના સર્વસ્વ દુઃખ અહીં જાય.


‘દાદાની સાંકળ’ ખેંચે તેનું કામ થઈ જાય. કારણ કે કોઈ કાળે વીતરાગ હોતા નથી ને ! અને આ કાળમાં પૂરા હોય નહીં વીતરાગ, પણ તમામ જીવો માટે અમે તો સંપૂર્ણ વીતરાગ જ છીએ.




(પા.૨૨)


કોઈ જગ્યાએ ‘હારે’ નહીં, એનું નામ જ વીતરાગ ! વખતે દેહ હારે, મન હારે, વાણી હારે પણ એ પોતે ના હારે. વીતરાગ કેવા ડાહ્યા હોય ! વીતરાગનો તો સૈદ્ધાંતિક ધર્મ, એટલે ‘કૅશ’ (રોકડું)ફળ મળે. મોક્ષનું ‘કૅશ’ ફળ મળે ! જે મોક્ષદાતા ભગવાન છે, તે નિષ્પક્ષપાતી છે. વીતરાગ ભગવાન મહીં છે, તે નિષ્પક્ષપાતી છે.


વારસ અહો દાદાના, શૂરવીરતા રેલાવજો


આ તમને ગાદીએ બેસો એવું સુખ છે, છતાં ભોગવતા ના આવડે ત્યારે શું થાય ? એંસી રૂપિયાના મણના ભાવના બાસમતી હોય તેની મહીં રેતી નાખે ! આ દુઃખ આવ્યું હોય તો એને જરા કહેવું તો જોઈએ ને, કે ‘અહીં કેમ આવ્યા છો ? અમે તો દાદાના છીએ. તમારે અહીં આવવાનું નહીં. તમે જાઓ બીજી જગ્યાએ. અહીં ક્યાં આવ્યા તમે ? તમે ઘર ભૂલ્યા.’ એટલું એમને કહીએ તો એ જતા રહે. આ તો તમે બિલકુલ અહિંસા કરી ! દુઃખ આવે તો તેનેય પેસવા દેવાના ? એને તો કાઢી મૂકવાના. એમાં અહિંસા તૂટતી નથી. દુઃખનું અપમાન કરીએ તો એ જતા રહે. તમે તો તેનું અપમાનેય કરતા નથી. એટલા બધા અહિંસક ના થવાય.


પ્રશ્નકર્તા : દુઃખને મનાવીએ તો ના જાય ?


દાદાશ્રી : ના, એને મનાવાય નહીં. એને પટાવીએ તો એ પટાવાય નહીં એવું છે. એને તો આંખ કાઢવી પડે. એ નાન્યતર જાતિ છે. એટલે એ જાતિનો સ્વભાવ જ એવો છે. એને અટાવીએ-પટાવીએ તો એ વધારે તાબોટા પાડે અને આપણી પાસે ને પાસે આવતું જાય !


‘વારસ અહો મહાવીરના, શૂરવીરતા રેલાવજો,


કાયર બનો ના કોઈ દી, કષ્ટો સદા કંપાવજો.’


આપણે ઘરમાં બેઠા હોઈએ ને કષ્ટો આવે તો તે આપણને દેખીને કંપી જાય ને એ જાણે કે આપણે અહીં ક્યાં ફસાયા ! આપણે ઘર ભૂલ્યા લાગે છે ! આ કષ્ટો આપણા માલિક નથી, એ તો નોકરો છે.


જો કષ્ટો આપણાથી ધ્રૂજે નહીં તો આપણે ‘દાદાના’ શેના ? કષ્ટને કહીએ, કે ‘બે જ કેમ આવ્યા ? પાંચ થઈને આવો. હવે તમારા બધા જ પેમેન્ટ કરી દઈશું.’ કોઈ આપણને ગાળ ભાંડે તો આપણું જ્ઞાન તેને શું કહે ? એ તો ‘તને’ ઓળખતો જ નથી. ઊલટું તારે ચંદુને કહેવાનું, કે ‘ભાઈ, કંઈ ભૂલ થઈ હશે તેથી ગાળ ભાંડી ગયો. માટે શાંતિ રાખજે.’ આટલું કર્યું કે તારું ‘પેમેન્ટ’ થઈ ગયું !


અહો ! કારુણ્યતા જ્ઞાની તણી


હું કહું છું ને કે ભઈ, સત્યાવીસ વર્ષથી તો હું મુક્ત જ છું અને વિધાઉટ ટેન્શન ! એટલે ટેન્શન થતું’તું ‘એ.એમ.પટેલ’ને, કંઈ મને ન’તું થતું. પણ ‘એ.એમ.પટેલ’નેય ટેન્શન થાય છે ત્યાં સુધી આપણને બોજો જ છે ને ! એ પૂરું થાય ત્યારે આપણે જાણવું કે આપણે છૂટ્યા, અને તોય દેહ છે ત્યાં સુધી બંધન. અને તે તો અમને વાંધો નથી હવે. બે અવતાર થાય તોય વાંધો નથી.


અમારો તો હેતુ શું છે, કે ‘આ જે સુખને હું પામ્યો છું એ સુખને આખું જગત પામો.’ આપણા સત્સંગનો હેતુ શો છે ? જગત કલ્યાણ કરવાનો હેતુ છે. એ ભાવના કંઈ નકામી જતી નથી. આપણે શું કહીએ છીએ કે સર્વ દુઃખોનો ક્ષય કરો. આ દુઃખો અમારાથી જોવાતા નથી. છતાં અમને ‘ઈમોશનલ’પણું થતું નથી, એટલા જોડે જોડે વીતરાગ છીએ. છતાં સામાના દુઃખ અમારાથી સહન ના થઈ શકે. કારણ કે અમે અમારી સહનશક્તિ જાણીએ છીએ. અમારાથી દુઃખ કેવું સહન થતું હતું તે જાણીએ ને, તો એવું 


(પા.૨૩)


આ લોકો કેવી રીતે સહન કરી શકતા હશે, એ અમને ખ્યાલ છે એનો અને એ જ કારુણ્યતા છે અમારી !


હે ‘દુઃખો’, ગો ટુ દાદા


બહુ દુઃખ આવી પડે ત્યારે તમારે કહેવું કે જાઓ ‘દાદા’ પાસે.


પ્રશ્નકર્તા : પણ દાદા, એવું અમારું દુઃખ તમને અપાય ?


દાદાશ્રી : હા, હા. દાદાને જ બધું આપી દેવાનું ને કહીએ કે ‘‘જા, દાદાની પાસે. અહીં શું છે ? ઈધર ક્યા હૈ ? સબ દે દિયા દાદા કો. અબ ઈધર ક્યોં આયા ?’’


પ્રશ્નકર્તા : સુખેય આપી દેવાનું ?


દાદાશ્રી : ના, સુખ નહીં. સુખ તમારી પાસે રાખવાનું. મને સુખનો શોખ નથી એટલે તમારી પાસે રાખવાનું. તમારાથી દુઃખ જો સહન ના થાય તો મારી પાસે મોકલી દેવાનું. બે-પાંચ વખત દુઃખનું અપમાન કરો કે ઈધર ક્યોં આયા હૈ ? દાદા કો દે દિયા હૈ, એટલે એ ઊભું ના રહે. આ પુદ્ગલનો ગુણ કેવો છે કે અપમાન થાય તો ઊભું ના રહે.


જે ‘દાદા ભગવાન’ છે તે અચિંત્ય ચિંતામણિ છે. જેવો ચિંતવે તેવો (પોતે) થાય. મુશ્કેલીમાં તેમને ચિંતવો તો મુશ્કેલીઓ બધી જતી રહે. જેવું ચિંતવો તેવું ફળ આપે. પછી આપણે શા માટે ભડકવાની જરૂર ?


પ્રશ્નકર્તા : દાદા, આપની પાસે જે માગો એ મળે, કહે છે.


દાદાશ્રી : જે માગે એ મળે. એ કહે કે ‘મને દર્દ મટી જાવ,’ તો એ મટાડશે.


પ્રશ્નકર્તા : તો મટાડી દ્યોને આ.


દાદાશ્રી : ના, એ તો કહેવું પડે આપણે. તમે ત્યાં ઘેર બેઠા બેઠા કહો તે અમને પહોંચે ત્યાં.


પ્રશ્નકર્તા : દાદા ભગવાન મારું મટાડી દો, કહેવાનું.


હીરાબા : હા, કહેવાનું ને !


દાદાશ્રી : ના, એ તો બોલવું પડે પાંચ-દસ મિનિટ એમ, વાત એકલાથી ના થાય. તેથી તો લોકો ‘દાદા ભગવાનના અસીમ જય જયકાર’ બોલે ને, તેથી બધું એમને મટી જાય. બધું થાય, માગ્યું હોય તે મળે. તેથી બધા બોલે. એટલે હું હઉ બોલું ને !


સંસારી અડચણ આવે તો ‘ચંદુભાઈ’ને કહેવું કે ત્રિમંત્ર બોલો. પછી ‘દાદા ભગવાનના અસીમ જય જયકાર હો’ બોલો. તો મુશ્કેલી બધી એને ઘેર જતી રહે.


પ્રશ્નકર્તા : ‘દાદા ભગવાનના અસીમ જય જયકાર હો’ બોલે, એમાં એકાકાર થઈ જાય તો ઘણા દુઃખો ઓછા થાય ?


દાદાશ્રી : અનંત અવતારના દુઃખ ઓછા થઈ જાય. એકાકાર નહીં પણ અભેદતા થઈ ગઈ ! સંસારમાં વ્યવહારિક અભેદતા હોય છે સ્ત્રી અને પુરુષની, પણ અંદરોઅંદર લઢે ત્યારે ? અને દાદા જોડે તો નિશ્ચયની અભેદતા ઉત્પન્ન કરે છે. એટલે દાદાની જે મિલકત છે એ તમારી મિલકત થઈ.


‘દાદા ભગવાનના અસીમ જય જયકાર’ બોલો જોઈએ, એ કીર્તન કરીએ છીએ. જે ભગવાન છે તેના કીર્તન કરીએ છીએ. રોકડું, ધીસ ઈઝ ધ કૅશ બેંક ઑફ ડિવાઈન સૉલ્યુશન ! આવી કૅશ બેંક કોઈ વખત નીકળી નથી.


- જય સચ્ચિદાનંદ

-----------------------------------------------------------

SIL OPEN FONT LICENSE Version 1.1 - 26 February 2007

-----------------------------------------------------------



PREAMBLE

The goals of the Open Font License (OFL) are to stimulate worldwide

development of collaborative font projects, to support the font creation

efforts of academic and linguistic communities, and to provide a free and

open framework in which fonts may be shared and improved in partnership

with others.



The OFL allows the licensed fonts to be used, studied, modified and

redistributed freely as long as they are not sold by themselves. The

fonts, including any derivative works, can be bundled, embedded, 

redistributed and/or sold with any software provided that any reserved

names are not used by derivative works. The fonts and derivatives,

however, cannot be released under any other type of license. The

requirement for fonts to remain under this license does not apply

to any document created using the fonts or their derivatives.



DEFINITIONS

"Font Software" refers to the set of files released by the Copyright

Holder(s) under this license and clearly marked as such. This may

include source files, build scripts and documentation.



"Reserved Font Name" refers to any names specified as such after the

copyright statement(s).



"Original Version" refers to the collection of Font Software components as

distributed by the Copyright Holder(s).



"Modified Version" refers to any derivative made by adding to, deleting,

or substituting -- in part or in whole -- any of the components of the

Original Version, by changing formats or by porting the Font Software to a

new environment.



"Author" refers to any designer, engineer, programmer, technical

writer or other person who contributed to the Font Software.



PERMISSION & CONDITIONS

Permission is hereby granted, free of charge, to any person obtaining

a copy of the Font Software, to use, study, copy, merge, embed, modify,

redistribute, and sell modified and unmodified copies of the Font

Software, subject to the following conditions:



1) Neither the Font Software nor any of its individual components,

in Original or Modified Versions, may be sold by itself.



2) Original or Modified Versions of the Font Software may be bundled,

redistributed and/or sold with any software, provided that each copy

contains the above copyright notice and this license. These can be

included either as stand-alone text files, human-readable headers or

in the appropriate machine-readable metadata fields within text or

binary files as long as those fields can be easily viewed by the user.



3) No Modified Version of the Font Software may use the Reserved Font

Name(s) unless explicit written permission is granted by the corresponding

Copyright Holder. This restriction only applies to the primary font name as

presented to the users.



4) The name(s) of the Copyright Holder(s) or the Author(s) of the Font

Software shall not be used to promote, endorse or advertise any

Modified Version, except to acknowledge the contribution(s) of the

Copyright Holder(s) and the Author(s) or with their explicit written

permission.



5) The Font Software, modified or unmodified, in part or in whole,

must be distributed entirely under this license, and must not be

distributed under any other license. The requirement for fonts to

remain under this license does not apply to any document created

using the Font Software.



TERMINATION

This license becomes null and void if any of the above conditions are

not met.



DISCLAIMER

THE FONT SOFTWARE IS PROVIDED "AS IS", WITHOUT WARRANTY OF ANY KIND,

EXPRESS OR IMPLIED, INCLUDING BUT NOT LIMITED TO ANY WARRANTIES OF

MERCHANTABILITY, FITNESS FOR A PARTICULAR PURPOSE AND NONINFRINGEMENT

OF COPYRIGHT, PATENT, TRADEMARK, OR OTHER RIGHT. IN NO EVENT SHALL THE

COPYRIGHT HOLDER BE LIABLE FOR ANY CLAIM, DAMAGES OR OTHER LIABILITY,

INCLUDING ANY GENERAL, SPECIAL, INDIRECT, INCIDENTAL, OR CONSEQUENTIAL

DAMAGES, WHETHER IN AN ACTION OF CONTRACT, TORT OR OTHERWISE, ARISING

FROM, OUT OF THE USE OR INABILITY TO USE THE FONT SOFTWARE OR FROM

OTHER DEALINGS IN THE FONT SOFTWARE.

